
U NA NGIWA HA MUSELWA

 Vhunzhi ha vhathu vha lwalaho. A thi koni u swika 
 khavho vhoṱhe nga tshifhinga tshithihi. Fhedzi, 
thetshelesani.
2 Ndo takala zwa vhukuma u vha fhano hafhu, madekwana 
a ṋamusi, ngomu holoni khulu iyi yo nakaho, vhukati ha 
itshi tshigwada tshi mangadzaho tsha vhathu. Huno ro vha 
ri tshi khou dzhena, ngei nnḓa, zwifhinganyana zwi si gathi 
zwo fhiraho, vhathu vho imaho nnḓa tshiṱaraṱani vho ri vho 
kundelwa u dzhena. Huno nda ri, “Zwo ralo, khamusi ndi nga 
ni wanela luṅwe lufhera.” Huno a vho ngo vha tendela u tsela 
fhasi. Ngauralo ni mpfarele ngauri a ri na lufhera lwo vha 
eḓanaho. Vho ri basimennde yo ḓala, na yone. Huno ngauralo 
ni ri farele malugana na hezwo. Fhedzi ro takala u vha fhano, 
huno ro takala u vhona itshi tshigwada tshoṱhe tshavhuḓi tsha 
vhashumeli, vhoramabindu fhano, na vhoinwi vhurumelwa 
vhu bvaho zwipiḓani zwo fhambanaho zwa shango.
3 Ndo vha na pfanelo khulu ya u amba matsheloni ano kha 
vhuragane, ine zwa vhukuma nda i kuvhatedza uri ndi khuliso 
u amba phanḓa ha vhathu vhavhuḓi nga u ralo. Ndo vha ndi 
kha ṱhoho ya: Ganda Ḽi Nga Si Vhe Muḽaifa Na Goroi. A tho 
ngo swika he nda i vuledza. Nahone ho vha hu si mu—mulandu 
wa mukomana. O lingedza u wana mulangi uri a ri tendele u 
dzula tshifhinga tshilapfu zwiṱuku, fhedzi o tou sa zwi ita. Ndi 
a zwi takalela zwa vhukuma izwo, Mukomana Demos. Izwo 
ndi zwavhuḓi nga maanḓa, nga maanḓa. Ndi a ni livhuwa zwa 
vhukuma nga nṱhani ha vhulenda haṋu, muṅwe na muṅwe. 
Fhedzi vho tou sa ri tendela u zwi ita. Ngauralo ro ḓo tea fhedzi 
u—tea u vala. Ndi ḓo dzhia iyo, nga tshiṅwe tshifhinga, u vuledza 
iyo: Ganda Ḽi Nga Si Vhe Muḽaifa Na Goroi. Naa no i pfesesa, 
inwi we a vha e fhano? [Tshivhidzo tshi ri, “Amene.”—Mudz.] Ndi 
fhulufhela uri ho vha hu na zwo eḓanaho uri i ḓo pfeseswa.
4 Zwino, ndi a ḓivha, madekwana a ṋamusi, hu na 
tshigwada tsha vhathu, na tshone, ngauralo a thi ṱoḓi u ni 
fareledza lwo eḓanaho uri ni balelwe u swikelela hetsho. 
Ngauri, ndi elekanya uri itsho zwa vhukuma tsho vha tshi tsha 
ndeme kha—kha vhathu vha tendaho vha Pentekoste, itsho 
tshigwada tsha vhathu tshe ra tshi vhona vhuṅwe vhusiku. 
Tshivhalonyana tshavhuḓi nga u ralo tsha vhanna, phindulo 
dzi mangadzaho nga u ralo, dza tswititi. Zwo nnyita uri ndi 
pfe ndi wavhuḓi zwa vhukuma, u vhona hetsho. Ndi fulufhela 
uri Murena u ḓo zwi fhaṱutshedza, madekwana a ṋamusi. Huno 
nnyi na nnyi a no sedza, ngavhe a tshi tenda. Iyo i ḓo vha 
thabelo yanga i fulufhedzeaho.

5 Huno hu na mivhigo minzhi nga maanḓa i no khou dzhena, 
ṋamusi, u bva kha poswo na nga dziṱhingo, ya vhanzhi nga 
maanḓa vha no khou fhodzwa kha uyu muṱangano. Ndo vha 
ndo zwi takalela nga maanḓa hezwo. Izwo, izwo ndi, u vhona 
vhathu vha tshi lwala, ulwo ndi lushaka lwa mushumo wanga.
6 Ndi—ndi takuwa hafha u rera. Nṋe, ni a ḓivha, a thi mureri. 
Fhedzi nṋe, nga iyi, girama yanga ya Kentucky, “his, hain’t” 
na—na ayo maipfi oṱhe, ngauralo ndi—ndi nga si ambe sa ane 
ra mu vhidza mureri wa musalauno wa ṋamusi. Ndo—ndo 
kundelwa u dzhia afho fhethu, ngauri a—a thi na pfunzo.
7 Fhedzi ndi takalela u bula zwine nda zwi ḓivha nga Haḽo, 
kha vhaṅwe, kana zwine nda pfa uri ndi a zwi ḓivha nga Haḽo, 
kha vhaṅwe, nḓila ye nda Ḽi guda, nḓila ine A vha ngayo kha 
nṋe. Ene ndi vhutshilo hanga hoṱhe, zwoṱhe zwe nda vha 
ndi tshi nga vhuya nda lavhelela u vha zwone, na zwinzhi 
nga maanḓa zwo engedzeaho u fhira zwe nda vhuya nda zwi 
elekanya, uri ndo vha ndi tshi ḓo vhuya nda vha na khonani, 
tshoṱhe, kha ḽifhasi, musi ndo vha ndi mutukanyana. Fhedzi 
nṋe zwa vhukuma ndi a livhuwa dzikhonani khulwane ṋamusi.
8 Ndi…[Mukomana u ri, “Ri khou vha na vhuleme vhuṱuku 
ha u pfa ngei murahu, Mukomana Branham. Dzhenani 
tsini.”—Mudz.] Oo, ni mpfarele. Ndi—ndi nga a thi vhonali 
zwavhuḓi hafha, huṅwe fhethu, o amba.
9 Zwino, u dzhena tswititi ngomu tshumeloni, kha ri fhenḓe 
dziṅwe mbalo dza Luṅwalo. Ndi—ndi takalela u vhala Bivhili 
tshifhinga tshoṱhe, ngauri Ndi Ipfi ḽa Mudzimu. Ndi a zwi tenda 
hezwo. Huno ndi Ḽi tenda uri ndi Ipfi ḽi sa kundelwi ḽa Mudzimu. 
Huno zwino ndi na Maṅwalo a si gathi o ṅwaliwaho hafha fhasi, 
na dziṅwe notsi dzine nda ḓo takalela u amba nga hadzo, lwa 
zwifhinganyana zwi si gathi, khamusi lwa miniti dza fuiṋaṱhanu.
10 Huno zwenezwo ri ḓo bva nga tshifhinga uri ri ye u vhona 
itshi tshigwada tsha vhathu tshi mangadzaho hafhu madekwana 
a ṋamusi. Huno ndi a fulufhela uri Mudzimu u ḓo isa phanḓa 
na u ni fhaṱutshedza u swika ri tshi ṱhaphudza. Huno ndi a zwi 
ḓivha zwine na tea u ita. Huno ndi tea u reila nda ya Tucson, 
naho zwo ralo, madekwana a ṋamusi, ni a vhona, ngauralo ni 
nga humbulela. Uho ndi u reila awara dza fumi.
11 Huno ndi khou ṱuwa ndi khou ya seli ha lwanzhe, huno 
ndi tea u wana dzhekiseni ya mufhiso wa tshirulwane kha 
mulingo nga matsheloni kha muvhuso. Ngauralo ndi—ndi tea u 
ya henengei. Ndo vha na u rathisela phanḓa, ḽiṅwe ḓuvha, huno 
a vha khou yo dzhia “hai” sa phindulo hafhu zwino. Huno ndi 
na iṅwe hafhu ya u hwetekana ha misipha na vhulwadze ha 
phirela ine nda tea u i dzhia, na zwitikedzi zwanga.
12 Ngauralo, ndi livhuwa nga maanḓa itshi tshifhinga, 
na—na uyu muṱangano wavhuḓi we ra vha nawo phanḓa ha 

khuvhangano. Wone zwa vhukuma wo takadza mbilu yanga. 
Vhoinwi ni tshivhalonyana tshavhuḓi tsha vhathu. Ndi 
fulufhela uri Mudzimu u ḓo ni fhaṱutshedza.
13 Musi awara khulwane i tshi vhuya ya…Iḽo ḓithu ḽihulwane 
ḽo lala nṱha hangei, ḽe ḽa ḓirembulusa ngei Alaska, maḓuvha a si 
gathi o fhiraho, ḽa posela mutshila waḽo hafhu nṱha matsheloni 
ano, nga thungo, fhasi afho Washington. Ḽo vha ḽi tshi nga ḓela 
ngeno, nga nḓila i leluwaho nga maanḓa. Huno arali Muya 
Mukhethwa wa vhuya wa mmbudza ngoho-ngoho…
14 Muṅwe muthu o vha phindulo…a tshi khou mmbudzisa 
uri, “Naa zwi khou yo bvelela fhano, Mukomana Branham?” 
Hai, a thi zwi ḓivhi hezwo. Ndi tou vha ndi sa ḓivhi, u swika 
ndi tshi ḓivha. Iyo ndi ngoho.
15 Ndi ṱoḓou vha a fhulufhedzeaho kha vhoinwi tshifhinga 
tshoṱhe. A thi khou tou yo anganya, nda dzhia miṅwe 
mihumbulo-vho, kana zwiṅwe, zwine nda tenda, kana tshiṅwe 
tshithu tsha u ralo. Musi ndi tshi ni vhudza, zwi khou yo 
vha nga u ralo. Zwo ralo, U tea u mmbudza, u thoma, huno 
zwenezwo ndi ḓo ni vhudza. Ndi—ndi a zwi ḓivha uri shango 
ḽoṱhe ḽi kha nyimele i dzinginyeaho. Ri tshifhingani tsha 
vhufhelo. Fhedzi tshithu tshithihi tshe nda lingedza u vha…
16 Mukomana Shakarian o vha a tshi khou amba matsheloni 
ano, nḓila ye a vha a tshi anzela u fhira midubani ya thabelo, 
huno a swikela afho fhasi huno a wana idzo garaṱa vhathu vha 
sa athu ḓa nṱha, huno a dzi sedza, huno a vhona uri kana—uri 
kana ndo vha vhudza zwe vha ṅwala henefho. Vha ṅwala 
zwithu zwa tshakha dzoṱhe kha garaṱa dzavho dza thabelo, ni 
a ḓivha, huno o vha a tshi ṱoḓou vhona fhedzi arali zwi zwone. 
O ri, kha dza maḓana dze a dzi ṱola, na kathihi a ho ngo vha na 
nthihi yo khakheaho. [Mukomana Shakarian u ri, “Na kathihi 
a hu na na nthihi yo khakheaho.”—Mudz.] Na kathihi hu nga 
si vhe na nthihi yo khakheaho, ni a vhona, ngauri, te—tenda 
hu Mudzimu. Arali nda ḓihulisa ngomu hazwo, zwenezwo zwo 
khakhea henehafho tsha u tou thoma.
17 Musidzana muṱuku ane khotsi awe vha vha vho dzulaho, 
vha tshi khou nthetshelesa zwino, o ḓa kha nṋe, zwi si zwa 
kale-kale. O vha e na muloro. A ri, “Khaladzi Branham, naa 
uyu muloro u ambani?”
18 Nda ri, “A thi ḓivhi, khaladzi. Ndi ḓo tea u wanulusa, 
arali Murena a tshi ḓo mmbudza.” Ngauralo nda bvela 
phanḓa huno nda lingedza u humbela Murena, huno Ho ngo 
mmbudza na kathihi.
19 Musidzana muṱuku a vhuya hafhu. A ri, “Zwo ralo, zwino 
ṱhalutshedzo ya muloro wanga i ngafhi?”
20 Nda ri, “Iḓani ngeno, mufunwa, dzulani fhasi.” Nda ri, 
“Khotsi na mme aṋu ndi khonani dzavhuḓi nga maanḓa dzanga. 
Ni a vhona? Huno vho ḓa vha tshi bva kule ngei Canada, vho 

notha, huno vho dala fhano na nṋe. Vha tenda izwi, zwine nda 
khou lingedza u zwi amba. Huno na kathihi a tho ngo amba 
tshiṅwe tshithu tsho khakheaho kha nnyi na nnyi, nga khole, 
vhutshiloni hanga. Arali ndi…Ndi elekanya uri ndi a zwi 
ḓivha zwine muloro wa amba. Fhedzi u swika ndi tshi vhona 
uyo muloro nṋe muṋe, huno zwenezwo A mmbudza zwine wa 
amba, ndi nga si kone u ni vhudza. Ni a vhona, arali nda sokou 
ḓithomela tshiṅwe tshithu, hu nga ḓi vha na tshifhinga hune na 
nṱoḓa vhukati ha vhutshilo na lufu, huno zwenezwo ni nga si zwi 
ḓivhe uri kana ni tea u ntenda kana hai.”
21 Arali nda ni vhudza tshiṅwe tshithu nga Dzina ḽa Murena, 
ngangoho ndi tshenetsho. Uyo ndi We a mmbudza hezwo. 
Huno u swika zwino, kha miṅwaha iyi yoṱhe, shangoni ḽoṱhe 
nga vhuphara, na u mona na shango, na kathihi A zwi athu 
khakhea nga tshiṅwe tshifhinga. Ngauri…Huno, zwino, ni a 
zwi ḓivha uri muthu a nga si vhe a sa kundelwi nga u ralo. Zwi 
dzhia Muya wa Mudzimu u ita hezwo.
22 Huno zwino ndi na Mulaedza une nda vha na 
vhuḓifhinduleli khawo. Huno zwifhinga zwinzhi ndo dzhiiwa, 
vhukati ha vhathu, zwo ralo, khamusi ndi muṅwe-vho we a 
sa sokou dzula fhasi huno a elekanya lwa tshifhinganyana, 
uri ndo vha ndi ene—ene, oo, muthu a ofhisaho, lwe nda sa 
takalele vhathu, nahone tshifhinga tshoṱhe ndo vha ndi tshi vha 
tshetshekanya. Huno izwo a zwo ngo ralo. Izwo a zwo ngo ralo. 
Ndi funa vhathu. Fhedzi, ni a ḓivha, lufuno lu a khakhulula.
23 Arali mutukana waṋu muṱuku o vha o dzula tshiṱaraṱani 
ngei nnḓa, huno na ri, “Junior, mufunwa, a thi ni ṱoḓi ngeyo 
nnḓa, fhedzi…” Huno mimoḓoro i tshi bvuma tsini nae, 
huno na mu dzhenisa ngomu. U gidimela murahu nnḓa hafhu. 
Mulandu, ni tea u mu khakhulula. Arali ni tshi mu funa, ni ḓo 
ralo. Ni tea u ralo.
24 Arali na vhona munna a tshi khou papamala a tshi tsa 
nga mulambo, a tshi khou yela guvhukuvhuni, nga gungwa 
ḽiṱuku, zwe na zwi ḓivha uri iḽo gungwa ḽo vha ḽi tshi khou 
yo mbwandamela musi a tshi rwa guvhukuvhu, naa no vha 
ni tshi nga ri, “John, inwi, khamusi ni tea u elekanya lwa 
tshifhinganyana, khamusi ni nga kha ḓi si bvelele”? Arali ndi 
tshi zwi ḓivha uri ha khou yo bvelela, ndi khou yo mu khwiḓela 
kaṱukuṱuku nnḓa ha gungwa, arali ndi tshi kona, ngauri ndi 
lufuno lu no ita hezwo.
25 Huno zwino, kha iyi Milaedza ine nda amba, na 
kathihi a thi lingedzi u dzhenisa iṅwe pfunzo-vho, kana 
tshiṅwe-vho. Ndi—ndi ita hezwo tshivhidzoni tsha nṋe muṋe. 
Fhedzi ngeno nnḓa vhukati ha vhanna na vhasadzi vhane 
vha vha dinomineisheni dzo fhambanaho na mihumbulo yo 
fhambanaho, ndi tou lingedza u zwi dzhia nga tshivhumbeo 
tshi sa dini, nda ṱalutshedza; fhedzi lwo eḓanaho u swika 
hune arali no bebwa nga Muya wa Mudzimu, nda tenda uri 

ni ḓo pfesesa zwine nda khou amba, vhukati ha vhanna vha 
Vhakriste, Mumeṱhodisi, Mubaphuthisi, Mupuresbiterieni, na 
vhaṅwe-vho.
26 Zwino, madekwana a ṋamusi, ndi ṱoḓou fhenḓa kha Genesi, 
ndima ya vhu24. Ndi ṱoḓou vhala yone…ndi tshi thoma nga 
ndimana ya vhu12 ya ndima ya vhu24 ya Genesi.

Huno a ri, Oo MURENA Mudzimu…muṋe wanga 
Abrahamu, ndi a u rabela, ita uri zwi nnakele kha 
ḽino ḓuvha, huno u sumbedze vhulenda kha muṋe 
wanga Abrahamu.

Vhona, ndi ima hafha tsini na tshisima tsha maḓi; huno 
vhananyana vha vhanna vha muḓi vha a ḓa u ka maḓi:

Huno i ri zwi khunyelele, uri musidzana ane khae 
nda ḓo ri, Tsitsela yone mvuvhelo fhasi, ndi a u rabela, 
uri ndi nwe; huno u ḓo ri, Inwa, huno ndi ḓo ṋea na 
gamela dzau tshinwiwa: i ri onoyo muthihi a vhe ene 
we iwe wa mu khethela mulanda wau Isaka; huno 
nga izwo ndi ḓo zwi ḓivha uri iwe wo sumbedza nṋe 
vhulenda kha…kha muṋe wanga.

27 Huno zwenezwo kha Bugu ya Nzumbululo. Iyo ndi yone 
ya u thoma ya Bivhili, Genesi. Zwino, kha ya u fhedza ya 
Bivhili, ndi ṱoḓou vhala kha ndima ya vhu21 ya Nzumbululo, 
na ndimana ya vhu9.
28 Riṋe ri a zwi ḓivha zwine ulu Luṅwalo lwa Genesi 
hafha…Inwi ni vhale ndima yoṱhe, arali ni tshi funa u 
ralo. Ndi Mudzimu a tshi khou ruma Eliesere nnḓa. Kana, 
Abrahamu a tshi khou ruma Eliesere nnḓa, pfarelo, u nangela 
Isaka muselwa. Huno Rabeka o nakaho a bva, nahone nga 
phindulo yo fhelelaho ya thabelo ye—ye Eliesere, mulanda wa 
Abrahamu, a kha ḓi bva u rabela.
 Zwino kha ndimana ya vhu9 ya ndima ya vhu21 ya 
Nzumbululo.

Huno ha ḓa muṅwe wa vharuṅwa vha sumbe kha 
nṋe vhe vha vha vhe na midzio ya sumbe yo ḓalaho 
mabulayo a sumbe a u fhedza, huno a amba na nṋe, 
a ri, Iḓa ngeno, huno ndi ḓo u sumbedza muselwa, 
mufumakadzi wa Ngwana.

29 Zwino ndi ṱoḓou dzhia ṱhoho, madekwana a ṋamusi, ya 
hezwo: U Nangiwa Ha Muselwa. Huno iyi ndi, arali mukomana 
wanga a no rekhoda fhano a tshi ḓo ralo, iyi ndi theiphi ine ni 
nga bvela phanḓa na i bvisa.
30 Huno zwino, kha iyi, a zwi tou amba kokotolo uri ndi khou 
amba izwi kha itshi tshivhidzo tshi re hone, fhedzi idzi theiphi 
dzi ya u mona na shango. Dzi ṱalutshedzelwa, tsinitsini, oo, 
kha vhunzhi ha nyambo, na kha mashango a vhuhedeni u 
mona na shango. Ri vha rumela dzitheiphi, nga fhedzi, kha 

tshitshavha tsha tshivhidzo. Huno dzi a ṱalutshedzelwa. Huno 
nnḓa hoṱhe kha maṱaka a Afurika, na u ya India, na u mona na 
shango, dzi a ya idzi theiphi.
 Zwino, u nanga Muselwa!
31 Kha zwithu zwinzhi zwa vhutshilo ri ṋewa u nanga. Nḓila 
ya vhutshilo, yone iṋe, ndi u nanga. Ri na pfanelo ya u ita nḓila 
ya riṋe vhaṋe, u nanga nḓila ya riṋe vhaṋe ine ra ṱoḓa u tshila.
32 Pfunzo ndi u nanga. Ri nga nanga uri kana ri khou yo funzea, 
kana uri a ri khou yo funzea. Uho ndi u nanga hune ra vha naho.
33 Tsho lugaho na tsho khakheaho ndi u nanga. Munna 
muṅwe na muṅwe, musadzi muṅwe na muṅwe, mutukana na 
musidzana, vha tea u nanga uri kana vha khou yo lingedza u 
tshila nga nḓila yo lugaho kana a vha nga tshili nga nḓila yo 
lugaho. Ndi u nanga.
 U nanga ndi tshithu tshihulwane.
34 Vhuyo haṋu ha U Ya Nga Hu Sa Fheli ndi u nanga. 
Huno khamusi, madekwana a ṋamusi, vhaṅwe vha 
vhoinwi ni ḓo na—nanga, uri ndi ngafhi hune na ḓo fhedza 
Vhutshilo-tshoṱhe, iyi tshumelo i sa athu fhela madekwana 
a ṋamusi. Hu ḓo vha na tshifhinga tshithihi, itsho, arali 
no landula Mudzimu zwifhinga zwinzhi, hu ḓo vha na 
tshifhinga tshithihi tshine na ḓo Mu landula tshifhinga tsha 
u fhedzisela. Hu na mutalo vhukati ha khathutshelo na 
khaṱhulo. Huno ndi tshithu tshi re khombo kha munna kana 
musadzi, mutukana kana musidzana, u pfuka uyo mutalo, 
ngauri a hu na u vhuya musi ni tshi pfuka itsho tshifhinga 
tsha u fhedza. Ngauralo, madekwana a ṋamusi, a nga ḓi vha 
tshifhinga tshine vhanzhi vha ḓo dzhia tsheo yavho—yavho, 
hune vha ḓo fhedza Vhutshilo-tshoṱhe vhu sa gumi.
35 Hu na huṅwe u nanga hune ra vha naho vhutshiloni, uho 
ndi, ṱhama ya vhutshilo. Muṱhannga kana musadzi muswa, a 
tshi bvela nnḓa kha vhutshilo, o—o ṋewa pfanelo ya u nanga. 
Muṱhannga u a nanga. Musadzi muswa u na pfanelo ya u 
ṱanganedza kana u zwi landula. Fhedzi hu kha ḓi vha u nanga, 
matungoni oṱhe. Munna na musadzi vhuvhili havho, vha na 
pfanelo ya u nanga.
 Nahone, inwi ni na u nanga, sa Mukriste.
36 Inwi ni na u nanga tshivhidzo, fhano kha ḽa Amerika, u 
swika zwino, hune ni nga ya hone. Iyo ndi pfanelo ya inwi muṋe 
ya Amerika, u nanga tshivhidzo tshiṅwe na tshiṅwe-vho tshine 
na ṱoḓa u vha watsho. Uho ndi u nanga. Inwi a ni tei u ya kha 
tshiṅwe tshazwo-vho, arali ni sa ṱoḓi. Fhedzi arali ni tshi ṱoḓa u 
tshintsha u bva kha Mumeṱhodisi u ya kha Mubaphuthisi, kana 
Mukaṱoḽika u ya kha Muporotestanti, kana zwiṅwe-vho, a hu na 
muthu ane a nga ni vhudza kana a ni ita uri ni ḓe kha tshiṅwe 
tshivhidzo-vho. Iyo ndi yashu—iyo ndi yashu mbofholowo. Izwo 

ndi zwine demokirasi yashu ya vha zwone. Munna muṅwe na 
muṅwe a nga ḓinangela. Mbofholowo ya vhurereli, huno iyo 
ndi tshi—tshithu tshihulwane. Mudzimu ri thuse u i vhulunga 
zwezwo ri tshi kona.
37 Inwi-vho ni na u nanga. Uri kana…Musi ni tshi nanga 
itshi tshivhidzo, ni nga nanga uri kana inwi, tshivhidzoni itshi, 
uri kana ni ḓo nanga tshivhidzo tshi no ḓo ni endedza kha 
vhuyo haṋu ha U Ya Nga Hu Sa Fheli. Ni nga nanga tshivhidzo 
tshine tsha vha na ndaela iṅwe, ine ni nga ḓi kona u elekanya 
uri iyo ndaela ndi yone ine na i ṱoḓa. Kana, tshiṅwe tshivhidzo 
tshi na ndaela yatsho.
38 Huno zwenezwo hu na Ipfi ḽa Mudzimu, ḽine na vha na u ḽi 
nanga. Ni tea u nanga.
 Hu na mulayo u songo ṅwaliwaho vhukati hashu, wa u 
nanga.
39 Ndi tenda uri ho vha hu Eḽiya, nga tshiṅwe tshifhinga, nṱha 
kha Thavha ya Karamele, nga murahu ha makhaulatshele, 
nga awara khulwane ya khakhathi ine ra ṱoḓou ḓa khayo zwa 
zwino. Ṱhaṅwe, khamusi zwi nga ḓi ralo kha inwi kana nṋe, 
madekwana a ṋamusi, uri ri a nanga, vhunga tshenzhemo ya 
Thavha ya Karamele. Zwi khagala, ndi elekanya uri hu khou 
bvela phanḓa, ḽifhasini ḽoṱhe, zwino. Fhedzi hu si kale hu ḓo 
vha na tshifhinga tshine na ḓo tea u nanga.
40 Huno vhoinwi vhanna fhano, vha zwivhidzo zwaṋu zwa 
dinomineisheni, itonu tenda hezwi, uri awara i henefho kha 
inwi, musi ni tshi khou yo nanga. Ni khou yo dzhena ngomu ha 
Khoro ya Ḽifhasi, kana a ni tsha ḓo vha dinomineisheni. Ni khou 
yo tea u ita hezwo, huno uho u nanga hu khou ḓa hu si kale.
41 Huno ndi tshithu tshi re khombo u lindela u swika iyo awara 
ya u fhedzisela, na yone-vho, ngauri ni nga ḓi dzhia tshiṅwe 
tshithu tshine na kathihi na sa ḓo kona u ḓibvisa khatsho. 
Inwi ni a ḓivha, hu na tshifhinga tshine ni nga tsivhudziwa, 
zwenezwo, arali ni tshi pfuka uyo mutaladzi wa tsivhudzo, 
zwenezwo no no ḓi swaiwa siani iḽo ḽiṅwe, ni na pfungavhuṋe.
42 Elelwani, musi ṅwaha wa mihuvho u tshi ḓa, huno 
tshi—tshifhe o namela na porompiṱa yawe i tshi khou lila, uri 
phuli iṅwe na iṅwe i nga kona u vhofhololwa. Fhedzi arali 
o hana u ṱanganedza mbofholowo yawe, zwenezwo o ḓo tea 
u dzhiwa a iswa thembeleni, kha thanda, huno murumbulo 
wa mu phula nḓevhe, huno zwenezwo a shumela muṋe wawe 
tshifhinga tshoṱhe. Wo vhewa kha nḓevhe yawe sa tshifanyiso, 
tsha u pfa. “Lutendo lu ḓa nga u pfa.” O pfa iyo porompiṱa, 
fhedzi ho ngo ṱoḓa u i thetshelesa.
43 Huno zwifhinga zwinzhi, vhanna na vhasadzi vha pfa 
Ngoho ya Mudzimu, huno vha I vhona i tshi khwaṱhisedzwa na 
u sumbedzwa, Ngoho, fhedzi naho zwo ralo a vha ṱoḓi u I pfa. 
Hu na tshiṅwe tshiitisi. Hu na huṅwe u nanga hune vha vha 

naho, u fhira u livha Ngoho na dzimbuno, ngauralo-ha nḓevhe 
dzavho dzi nga valiwa kha Mafhungo-maḓifha. Vha nga si tsha 
A pfa hafhu. Ngeletshedzo yanga kha inwi, musi Mudzimu a 
tshi amba na mbilu yaṋu, inwi ni ite nga tshenetsho tshifhinga.
44 Eḽiya o vha ṋea u nanga, he vha tea: “Nangani ḓuvhani iḽi 
uyo ane na ḓo mu shumela. Arali Mudzimu e Mudzimu, Mu 
shumeleni. Fhedzi arali Baali e Mudzimu, mu shumeleni.”
45 Zwino, vhunga ri tshi vhona uri zwoṱhe zwithu zwa mvelo 
ndi tshifanyiso tsha zwithu zwa muya, vhunga ro fhira khazwo 
kha ngudo yashu matsheloni ano, sa ḓuvha na mvelo yaḽo. Iyo 
yo vha i Bivhili yanga ya u thoma. Ndi sa athu vhuya nda 
vhala siaṱari ngomu Bivhilini, ndo ḓivha Mudzimu. Ngauri, 
Bivhili yo ṅwalwa huṅwe na huṅwe kha mvelo, huno i tou 
tendelana na Ipfi ḽa Mudzimu: nḓila ya lufu, tswiṱo, mvuwo ya 
mvelo; na ḓuvha ḽi tshi ṱavha, ḽi tshi buḓa, ḽi tshi kovhela, ḽi tshi 
fa, ḽi tshi ṱavha hafhu. Hu na zwithu zwinzhi nga maanḓa zwe 
ra vha ri tshi nga zwi fanyisa, Mudzimu kha mvelo, zwine ra 
tea u zwi tinya, zwa uyu Mulaedza.
46 Zwino, arali zwa muya, kana, zwa mvelo zwi tshifanyiso tsha 
zwa muya, zwenezwo, u nangiwa ha muselwa, kha zwa mvelo, 
ndi tshifanyiso tsha u nanga Muselwa, Muselwa, kha zwa muya.
47 Zwino, ndi tshithu tshi shavhisaho musi ri tshi ya u nanga 
mufumakadzi, munna, ngauri miano hafha ndi u swika lufuni 
ri tshi fhambana. Iyo ndi nḓila ine ra tea u i vhulunga. Huno 
ni ita uyo muano phanḓa ha Mudzimu, uri lufu fhedzi lu ḓo 
ni fhandekanya. Huno ndi elekanya uri ri tea…Munna e kha 
ṱhalukanyo yo lugaho yawe, a no khou puḽana vhumatshelo, 
u tea u nanga uyo mufumakadzi nga ṱhogomelo nga maanḓa. 
Ni ṱhogomele zwine na khou ita. Huno musadzi a tshi khou 
nanga munna, kana a tshi ṱanganedza u nanga ha munna, u tea 
u vha na ṱhogomelo zwa vhukuma zwine a khou ita, nahone 
nga maanḓamaanḓa maḓuvhani aya. Munna u tea u elekanya 
nahone a rabela a sa athu nanga mufumakadzi.
48 Ndi elekanya, ṋamusi, uri mini-ha ri na milandu ya ṱhalano 
minzhi nga maanḓa zwino, lune ri ranga phanḓa shango kha ḽa 
Amerika, kha milandu ya ṱhalano. Ri ranga phanḓa shango ḽoṱhe. 
Hu na ṱhalano dzo engedzeaho fhano u fhira huṅwe-vho, ulu 
lushaka, huno lu tea u vha, na u elekanyiwa uri, ndi lushaka lwa 
Tshikriste. Ndi u nyadzea-ḓe, khothe dzashu dza ṱhalano nandi! 
Ndi elekanya, tshiitisi tshazwo, ndi ngauri vhanna vho ṱutshela 
kule na Mudzimu, huno vhasadzi vho ṱutshela kule na Mudzimu.
49 Huno ri wana, zwauri, arali munna o rabela na musadzi o 
rabela nga ha ayo mafhungo; hu si u tou sedza sete yo nakaho 
ya maṱo, kana mahaḓa mahulu o khwaṱhaho, kana zwi no nga 
zwenezwo, kana maṅwe maḓipfele a shango; fhedzi a tshi ḓo 
thoma a sedza kha Mudzimu, huno a ri, “Mudzimu, naa iyi 
ndi puḽane Yau?”



U NANGIWA HA MUSELWA 9

50 Ndi elekanya, ṋamusi, hu na u fhura hunzhi, u tou fana 
na tshikoloni. Musi—musi vhana vha tshi ḓa, nga matsheloni, 
vhunzhi ha vhana vhuponi, idzo—idzo khonani dzanga, dzi 
ḓo ḓa henefho huno dza ri, “Mukomana Branham, naa ni 
ḓo ri rabelela? Ri na mu—mulingo ṋamusi. Ndo—ndo shuma 
vhusiku hoṱhe, huno a thi vhonali ndi tshi nga kona—kona u u 
dzudzanya. Nthabeleleni.” Ndi elekanya uri ṅwana muṅwe 
na muṅwe-vho wa tshikolo, arali ni tshi ḓo ralo, arali…Huno 
vhabebi ṱafulani nga matsheloni: inwi ni nga ri, “Mma, John u 
na mulingo ṋamusi. Kha ri mu rabelele zwino.” Ndi elekanya uri 
zwo vha zwi tshi ḓo kunda zwoṱhe zwe na vha ni tshi nga vhuya 
na zwi ita nga iṅwe nḓila-vho, kana u sedza kha bammbiri ḽa 
muṅwe muthu-vho huno ni tshi khou fhurela. Ndi elekanya uri 
arali inwi ni tshi nga tou bva huno na rabela nga ayo mafhungo.
51 Arali ro vha ri tshi nga guda zwine ra khou ita musi ri 
tshi khou yo mala, musi ri tshi nanga mufumakadzi washu, 
munna washu, arali ro vha ri tshi ḓo zwi guda! Munna u tea 
u rabela o ḓifunga, ngauri a nga tshinyadza vhutshilo hawe 
hoṱhe. Elelwani, muano ndi “u swika lufuni ri tshi fhambana,” 
huno a nga tshinyadza vhutshilo hawe nga u nanga nga nḓila 
yo khakheaho. Fhedzi arali a tshi zwi ḓivha uri, u khou nanga 
nga nḓila yo khakheaho huno u khou mala musadzi a songo 
teaho u vha mufumakadzi wawe, huno a zwi ita naho zwo ralo, 
zwenezwo ndi mulandu wawe. Arali musadzi a dzhia munna 
huno a tshi zwi ḓivha uri ho ngo tea u vha munna kha inwi, 
zwenezwo uyo ndi mulandu wa inwi muṋe, nga murahu ha u 
ḓivha tsho lugaho na tsho khakheaho. Ngauralo, ni songo zwi 
ita u swika ni tshi rabela nga hoṱhe.
52 Zwenezwo zwithihi zwi a fana na kha u nanga tshivhidzo. 
Zwino, ni fanela u rabela nga ha tshivhidzo tshine na vha na 
vhuṱama khatsho. Elelwani, zwivhidzo zwi hwala muya.
53 Zwino, a thi ṱoḓi u vha a sasaladzaho. Fhedzi ndi a limuha 
uri ndi munna o aluwaho, huno ndi tea u ṱuwa fhano, nga 
ḽiṅwe ḽa aya maḓuvha. Huno ndi tea u fhindula nga Ḓuvha ḽa 
Khaṱhulo malugana na zwine nda amba madekwana a ṋamusi 
kana nga tshiṅwe tshifhinga-vho. Huno nṋe, ngauralo-ha, ndi 
tea u ḓifunga tshoṱhe na u rovhedziwa ngangoho.
54 Fhedzi, ni dzhena tshivhidzoni, huno arali ni tshi ḓo sedza 
vhuḓifari ha itsho tshivhidzo, inwi itonu sedza mufunzi lwa 
tshifhinganyana, huno inwi kanzhi ni ḓo wana uri tshivhidzo 
tshi ḓifara vhunga mufunzi. Nga tshiṅwe tshifhinga, a thi 
ḓivhi arali ri sa tou wanisana muya wa muṅwe vhudzuloni 
ha Muya Mukhethwa. Ni swika fhethu hune mufunzi a tenda 
kha dzitshanduko zwa vhukuma na u bvela phanḓa, ni ḓo 
wanulusa uri tshivhidzo tshi nga nḓila yo raloho. Ndi ḓo ni 
ḓisa kha tshivhidzo tshine nda vhona mufunzi a tshi ima, a isa 
ṱhoho yawe murahu na phanḓa. Inwi sedzani tshivhidzo, vha 
ita zwenezwo zwithihi. Inwi dzhiani mufunzi, u sokou mila 

nga u ṱavhanya tshiṅwe na tshiṅwe, kanzhi tshivhidzo tshi ḓo 
ita zwenezwo zwithihi. Ngauralo, arali ndo vha ndi tshi khou 
nanga tshivhidzo, ndo vha ndi tshi ḓo nanga tshivhidzo tsha 
vhukumakuma, tsha ndeme, tsha Mafhungo-maḓifha O Ḓalaho, 
tsha Bivhili, arali ndo vha ndi tshi khou nanga tshiṅwe tsha u 
vhea muṱa wanga ngomu hatsho. Nangani. Nda sedza…
55 Vhatukana, ḽiṅwe ḓuvha, murwa wa Mukomana Shakarian 
na mukwasha wawe, vho nnzhia ngeno nṱha u rabelela muthu 
muswa, muimbi, mutukana a re ngamula. A tshi kha ḓi bva 
u vhuya…Fred Barker, iḽo ḽo vha ḽi dzina ḽawe, a tshi kha ḓi 
bva u vhuya lwendoni. Huno vha mmbidza, uri, “Fred o vha 
a tshi khou fa.” Huno zwenezwo, ndi sa athu dzhena nḓuni, 
muṅwe mulaedza wa ḓa, “A nga ḓi vha o fa zwa zwino.” Huno 
a ri o vha e na u—u bva malofha dzitsingani vhuluvhini, huno 
o vha o oma miraḓo, huno—huno o vha a tshi khou fa, huno 
mufumakadzi wawe o ṱoḓa nṋe ndi tshi mu rabelela.
56 Huno nda elekanya, “Oo, arali nda lingedza u fhufha, u ḓo 
vha o no fa ndi sa athu swika henengei, nahone khamusi zwino 
o fa.” Ngauralo, nda founa nga u ṱavhanya huno nda wana 
mufumakadzi muṱuku kha luṱingo. Huno—huno ra ita uri luṱingo 
lu vhe na vhuṱumani, na kha nḓevhe ya Fred. O kundelwa u mila. 
Vho vha vha tshi khou mu ṋea u mila ha u edza. Huno musi ro 
mu rabelela, a amba, a sumbedzela, a hu bvisa mukuloni wawe. 
O kona u mila. Madokotela ho ngo zwi tenda. Vho hu bvisa, huno 
a kona u mila. O vha o dzula, ḽiṅwe ḓuvha.

 Tshivhidzo; u nanga tshivhidzo.
57 Mbidzo ya luṱingo lu kha ḓi bva u dzhena, tshifhinganyana 
tsho fhiraho. Matsheloni ano, muraḓo wa tshivhidzo tshanga, ane 
a vha musadzi wa Baphuthisi zwa vhukuma a bvaho Louisville, 
o fa nga matshelonitsheloni ano. Huno tshivhidzo tshanga ngei 
hayani, tshigwada vhukuma tsha vhanna vho ḓiṋekedzaho, 
vha kuvhangana fhethu huthihi huno vha tsela fhasi, musi 
muvhulungi a sa athu mu ḓodza mushonga, a ima tsini nae, a 
rabela u swika vhutshilo vhu tshi vhuyelela khae. Huno u khou 
tshila, madekwana a ṋamusi. Vhahulwane vha tshivhidzo 
tshanga, mulandu, vho funziwa u tenda uri zwithu zwoṱhe zwi a 
konadzea, ni tshi ḓa ha Mudzimu nga u fulufhedzea.

 Ngauralo, ni fanela u nanga zwavhuḓi.
58 Hafhu, lushaka lwa musadzi ane munna a ḓo nanga, lu ḓo 
vhonisa lutamo lwawe na mvumbo yawe. Arali munna a tshi 
nanga musadzi ane a sa vhe ene, zwi vhonisa mvumbo yawe. 
Huno tshine a ḓihungelela khatsho, tshi sumbedza ngangoho 
zwine zwa vha khae. Musadzi u vhonisa zwine zwa vha kha 
munna musi a tshi mu nanga uri a vhe mufumakadzi wawe. 
Zwi sumbedza zwi re fhasi ngomu hawe. A hu londwi zwine a 
amba zwone nnḓa, sedzani tshe a mala.

59 Ndi ya ofisini ya munna, huno u ri ndi ene Mukriste; 
zwifanyiso zwa vhasadzi vha kungaho zwo mona hoṱhe kha 
mbondo, uyo muzika wa boogie-woogie u no khou bvela phanḓa. 
A thi londi zwine a amba. A thi tendi vhuṱanzi hawe, ngauri 
muya wawe u khou ḓikanzwa nga zwithu zwa shango. Mini, kha 
ri ri, arali a tshi ḓo mala musidzana a no imba, kana mini arali 
a tshi ḓo mala khosikadzi ya vhudzekani, kana fhedzi ricketta 
wa lunako, wa musalauno? Zwi a vhonisa. Zwi sumbedza 
zwine a vha nazwo ṱhalukanyoni yawe, zwa zwine haya hawe 
ha matshelo ha khou yo vha zwone, ngauri o mu dzhiela u alusa 
vhana vhawe ngae. Huno tshiṅwe na tshiṅwe tshine a vha tshone, 
iyo ndi nḓila ine a ḓo alusa avho vhana. Ngauralo, zwi vhonisa 
zwine zwa vha kha munna. Munna a no dzhia musadzi o raloho, u 
sumbedza fhedzi zwine a elekanya nga ha vhumatshelo.
60 Naa ni nga humbulela Mukriste a tshi ita tshithu tsho 
raloho? Hai, muṋe wanga. Ndo kundelwa. Mukriste wa ngoho 
a nga si ṱoḓe khosikadzi dza lunako dzo raloho, na vhasidzana 
vha no imba, na khosikadzi dza vhudzekani. U ḓo ṱoḓa 
mvumbo ya Tshikriste.
61 Zwino, inwi ni nga si vhe na zwithu zwoṱhe. Hu nga ḓi 
vha na musidzana muthihi wa lunako zwa vhukuma. Huno 
muṅwe musidzana, khamusi ndi ene…tshiimo tshawe tshi 
vhonala tshi khwine kha itshi tshiṅwe. Huno ni nga ḓi tea u 
litsha muṅwe u itela muṅwe, fhedzi, arali a si tshiimo tsha 
mufumakadzi, tsha musadzi. Huno, ene…A thi londi uri kana 
ndi wa lunako kana hai. Ndi khwine ni tshi sedza mvumbo 
yawe, kana ndi wa lunako kana a si wa lunako.
62 Zwino, ngauri, zwo tea, arali Mukriste a tshi ḓo nanga 
mufumakadzi, u tea u nanga musadzi wa vhukumakuma, o 
bebwaho hafhu, hu sa londwi uri u vhonala a tshi nga mini. Ndi 
zwine a vha zwone, zwine zwa mu ita. Huno zwenezwo, hafhu, 
izwo zwi vhonisa mvumbo ya ene muṋe ya u ofha Mudzimu, 
nahone zwi vhonisa zwine zwa vha ṱhalukanyoni yawe na zwine 
zwa ḓo vha zwone matshelo, ngauri muṱa wawe u ḓo aluswa nga 
musadzi o raloho, u itela puḽane dza matshelo dza muṱa wawe.
63 Arali a mala muṅwe wa avha rickettas vhaṱuku vha 
musalauno, khosikadzi dza vhudzekani, naa a nga lavhelelani? 
Naa ndi lushaka-ḓe lwa haya lune munna a nga lavhelela u 
vha nalwo? Arali a mala musidzana ane a sa vhe na mikhwa 
yavhuḓi yo eḓanaho nga hae ya u dzula hayani huno a londa 
nnḓu, huno a ṱoḓa u shuma nnḓa ofisini ya muṅwe muthu, 
naa u ḓo vha lushaka-ḓe lwa mufaramuṱa? Ni ḓo vha na 
vha-linda-vhushie na tshiṅwe na tshiṅwe-vho. Ndi ngoho.
64 Zwino, nṋe a thi tou vha nga maanḓa wa uyu muthetshelo 
wa musalauno lini, wa vhasadzi vha tshi shuma. Musi ndi 
tshi vhona avha vhasadzi vho ambara idzi yunifomo, vho 
namela vha tshi mona muḓini uyu, nga dzithuthuthu, vhunga 
tshipholisa, zwi a shonisa kha muḓi muṅwe na muṅwe-vho une 

wa ḓo tendela musadzi u ita hezwo. Ni a vhona? Ni a vhona? 
Vhunga vhanna vhanzhi vhane vha sa vhe na mushumo, zwi 
sumbedza kuelekanyele kwa musalauno kwa muḓi washu. Zwi 
sumba u tsa. Riṋe a ri tei u vha na avho vhasadzi ngei nnḓa nga 
u ralo. A vha na mushumo ngei nnḓa nga u ralo.
65 Musi Mudzimu a tshi ṋea munna mufumakadzi, O mu ṋea 
tshithu tsha khwinesa tshe A kona u mu ṋea tshone, nga nnḓa ha 
tshidzo. Fhedzi musi muṅwe a tshi swika hune a lingedza u dzhia 
fhethu ha munna, zwenezwo u ṱoḓou nga tshithu tsho vhifhesaho 
tshe a kona u tshi fara. Zwino, izwo ndi zwone. Ni a vhona?
 Zwino ri kona u vhona kushumisele kwa muya.
66 Ndi—ndi a zwi ḓivha uri zwo vhifha, inwi ni elekanya uri 
zwo vhifha, fhedzi ndi Ngoho. A ri londi uri zwo vhifha hani, ri 
tea u livha mbuno. Izwo ndi zwine Bivhili ya funza. Ni a vhona?
67 Zwino, riṋe hafha ri vhona i khagala puḽane ya muya, ya 
kupuḽanele kwa Mudzimu kwa Haya Hawe ha matshelo e na 
Muselwa Wawe wa matshelo, i tshi bvela khagala zwino.
68 Arali munna a tshi mala khosikadzi ya vhudzekani, ni a 
vhona tshine a khou ṱoḓa tsha matshelo. Arali munna a tshi 
mala musadzi ane a sa ḓo dzula hayani, ni a vhona tshine a 
khou ṱoḓa matshelo. Huno nṋe nga tshiṅwe tshifhinga…
69 Izwi zwi pfala zwi tshi ofhisa. Ndi khou tou pfa ndi tshi 
ṱoḓou zwi amba. Huno nṋe—nṋe, kanzhi, arali ndi tshi pfa uri 
ndi ṱoḓou amba itsho tshithu, ndi tea u tshi amba. Huno kanzhi 
ndi lufuno lwa Mudzimu.
70 Ndo—ndo vha ndi tshi anzela u ṱuwa na rabulasi we nda 
vha ndi tshi shuma nae, u renga dzikholomo. Huno nda dzhiela 
nzhele uyo muthu o aluwaho tshifhinga tshoṱhe a tshi khou sedza 
henefho tshifhaṱuwoni tsha ṱholana a sa athu ya u ita. Zwenezwo 
a rembulusa ṱhoho yayo, huno a sedza murahu na phanḓa. Nda 
mu tevhela, nda mu sedza. Huno a i sedza nṱha na fhasi, arali yo 
vhonala yo luga tshoṱhe, tshiimo. Zwenezwo a rembuluwa huno 
a i sedza tshifhaṱuwoni, huno nga tshiṅwe tshifhinga o vha a tshi 
dzinginyisa ṱhoho yawe huno a ḓitshimbilela.
 Nda ri, “Jeff, ndi ṱoḓou ni vhudzisa tshiṅwe tshithu.”
 A ri, “Ambani, Bill.”
71 Huno nda ri, “Ndi ngani inwi tshifhinga tshoṱhe ni tshi 
sedza iyo thole tshifhaṱuwoni?” Nda ri, “I vhonala yo luga 
tshoṱhe, thole yavhuḓi—yavhuḓi i lemelaho.”
72 Ha pfi, “Ndi ṱoḓou ni vhudza, mutukana, ni na zwinzhi 
zwine na ḓo guda.” Huno ndo—ndo zwi limuha nga murahu 
ha musi o no mmbudza. Ha pfi, “A thi londi uri yo itwa hani. 
I nga ḓi vha ṋama ya kholomo, thwii u swika kha khwanḓa. 
Fhedzi arali i na uho u ruḓa maṱo ha vhuhali tshifhaṱuwoni 
tshayo, ni songo i renga na kathihi.”

 Ha pfi, “Ndi ngani zwo ralo, Jeff?”
73 “Zwo ralo,” ha pfi, “tshithu tsha u thoma ndi,” ha pfi, “i 
nga si dzule afho.” Huno a ri, “Tshithu tshi tevhelaho ndi, na 
kathihi i nga si vhe mme kha ṋamana yayo.” Huno ha pfi, “Vha 
i vhea ngomu tshitumbani zwino, tshi itisaho ndi uri yo nona. 
Ni a i vhofholola, i na uho u ruḓa maṱo ha vhuhali, i ḓo gidima 
lwa u isa lufuni.”
74 Nda ri, “Inwi ni a ḓivha, ndo nga ndi a guda tshiṅwe 
tshithu. Ndi tenda uri izwo zwi kwama vhasadzi, na 
vhone-vho.” Ndi zwone. Ndi zwone.
75 Uho u ruḓa maṱo, ha vhuhali, u sedza ha ricketta, ndi 
khwine ni tshi vha kule nayo, mutukana, izwo zwoṱhe zwithu 
zwa buḽuu nga nṱha ha maṱo ayo. Huno a tho ngo…Ndo vha 
ndi si nga ṱoḓi izwo. A thi tendi uri izwo zwo tea kha Mukriste. 
A thi londi uri thelevishini na bammbiri zwi amba zwingafhani 
uri ndi ya lunako. Ndi bono ḽi vhonalaho ḽi sa takadzi, ḽo 
vhifhaho ḽe nda vhuya nda ḽi vhona vhutshiloni hanga.
76 Musi ndi tshi zwi vhona lwa u thoma izwo, fhano kha 
Khefi ya Clifton, nga maṅwe matsheloni, kha vhuragane. Ndo 
vhona vhaṅwe vha avho vhafumakadzi vhaswa vha tshi ḓa. 
Mukomana Arganbright u kha ḓi bva u dzhena, na nṋe. Huno 
o vha o no tsela ḓasi. Huno nda sedza, huno uyo musidzana a 
dzhena. Nda elekanya, “Zwo luga, a—a—a—a thi ḓivhi.” Na 
kathihi a thi athu i vhona. Yo vha i luṅwe lushaka. Oo, yo 
vhonala i tshi nga yo vha i na tshilonda, ni a ḓivha, i tshi nga 
i vhonala i tshi seisa. A thi khou amba izwo u vha a seisaho. 
Ndi—ndi khou zwi amba. Ni a ḓivha, ndo no vhona mapele. 
Ndi mufunziruṅwa. Ndo no vhona tshaka dzoṱhe dza zwiitea, 
ni a vhona, zwa nḓila ine malwadze a vha ngayo. Huno ndo vha 
ndi tshi khou ḓo tshimbila nda ya kha mufumakadzi muswa 
huno nda mu vhudza, “Ndi—ndi—ndi nṋe mushumeli. Ndi—ndi 
rabelela vhalwadze. Naa—naa ni ḓo takalela nṋe ndi tshi ni 
rabelela?” Huno na kathihi a thi athu vhona tshiṅwe tshithu 
tshi no nga hetsho. Huno zwenezwo, hafha hu ḓa vhavhili 
kana vhararu vho engedzeaho, ngomu. Nda nga ndi a humela 
murahu nga itsho tshifhinga huno nda lindela.
77 Huno Mukomana Arganbright a ḓa, ngauralo nda ri, 
“Mukomana Arganbright?” A nga ḓi vha e fhano. Nda ri, “Naa 
thaidzo ndi mini kha uyo musadzi?” Ni a vhona?
 Huno a ri, “Iyo, iyo ndi pennde.”
78 Nda ri, “Zwo luga, nṋenṋe, nṋenṋe!” Ni a vhona? Ndo 
elekanya uri vha tea u vha nae nḓuni ya zwitambudzi huṅwe 
fhethu, ni a ḓivha, u zwi thivhela u bvelela tshoṱhe kha 
vhaṅwe vhasadzi.
79 Fhedzi, ni a ḓivha, ni tea u puḽana, u sedza, u rabela, 
musi ni tshi khou nanga. Ngauri, ri a vhona, nga iḽi, Ipfi ḽa 

pfulufhedziso. Ene, muselwa ane munna a ḓo mu nanga, u 
khou yo vhonisa mvumbo yawe. U khou vhonisa zwine zwa 
vha khae. 
80 Zwino, naa ni nga humbulela munna, o ḓalaho Muya 
Mukhethwa, a tshi dzhia tshiṅwe tshithu tshi no nga 
tshenetsho uri tshi vhe mufumakadzi? [Tshivhidzo tshi ri, 
“Hai.”—Mudz.] A—a—a thi tou zwi vhona, mukomana. Zwino, 
khamusi nṋe ndi tou vha ḽishandukwa ḽo aluwaho. Fhedzi, ni a 
ḓivha, a—a thi tou kona u pfesesa hezwo, ni a vhona, dzhielani 
nzhele, ngauri zwi khou yo vhonisa zwine zwa vha khae. U 
khou yo mu thusa u ita haya hawe ha matshelo.
81 Zwino, zwenezwo, musi ri tshi tshintsha murahu zwino 
lwa tshifhinganyana, u ya siani ḽa muya. Huno musi ni tshi 
vhona tshivhidzo tshi re shangoni, tshi tshi ḓifara sa shango, 
tshi tshi khou lavhelela shangoni, tshi na mukovhe shangoni, 
tshi tshi dzhia Milayo ya Mudzimu vhunga Ho ngo vhuya a I 
ṅwala, zwenezwo inwi—inwi ni nga tou humbulela uri Kristo 
ha khou yo dzhia Muselwa o raloho. Naa ni nga humbulela 
ni tshi dzhia tshivhidzo tsha musalauno ṋamusi sa Muselwa? 
Hu si Murena wanga. A thi…A tho ngo kona tshoṱhe u 
vhona hezwo. Hai. Elelwani, zwino, munna na mufumakadzi 
wawe ndi vhathihi. Naa inwi ni nga vha muraḓo wa muthu 
o raloho? Arali ni tshi ḓo ralo, zwa vhukuma zwi ḓo nga u 
shonisa lutendo lwanga kha inwi.
82 Huno, zwenezwo, zwi hani nga ha Mudzimu a tshi 
Ḓiita muraḓo wa tshiṅwe tshithu tshi no nga hetsho, 
murengisamuvhili wa dinomineisheni wa misi? Ni elekanya 
uri A nga zwi ita, “Vha na tshifanyiso tsha u ofha Mudzimu 
fhedzi maanḓa aho vha tshi a landula”? A nga si zwi ite na 
kathihi. U fanela u vha na mvumbo Yawe khae. Tshivhidzo 
tsha vhukuma, tsho bebwaho hafhu nga ngoho tshi fanela u 
vha na mvu—mvumbo ye ya vha i kha Kristo, ngauri munna 
na mufumakadzi ndi vhathihi. Huno arali Yesu o ita fhedzi 
izwo zwe zwa takadza Mudzimu, a vhulunga Ipfi Ḽawe huno a 
vhonadza Ipfi Ḽawe, Muselwa Wawe u ḓo tea u vha wa lushaka 
lwonolwo luthihi lwa mvumbo. O kundelwa, hu si nga iṅwe 
nḓila, u vha dinomineisheni. Ngauri, zwenezwo, a hu londwi 
uri ni ṱoḓou amba zwingafhani, “hai,” u langwa nga bodo 
huṅwe fhethu, i no mu vhudza zwine a tea u ita na zwine a nga 
si kone u ita, huno, zwifhinga zwinzhi, maela dza milioni nnḓa 
ha Ipfi ḽa ngoho.
83 Zwo vhifha lwo kalulaho ro vhuya ra ṱuwa kha 
Murangaphanḓa wa vhukuma we Mudzimu a ri siela ene wa 
u ranga phanḓa Tshivhidzo. Ho ngo rumela vhotshifhe vha 
shango na kathihi. Ho ngo rumela vhabishopo na kathihi, 
vhakhadinaḽa, vhotshifhe, mipapa. O ruma Muya Mukhethwa 
u itela Tshivhidzo, u ranga phanḓa Tshivhidzo. “Musi Wone 
Muya Mukhethwa wo ḓa, U ḓo ni ranga phanḓa kha Ngoho 

yoṱhe, wa dzumbulula izwi zwithu kha inwi, zwe Nda ni 
vhudza, wa ni humbudza zwone, nahone u ḓo ni sumbedza 
zwithu zwi no khou ḓa.” Muya Mukhethwa wo vha u wa u 
ita hezwo. Zwino, tshivhidzo tsha musalauno tshi a u vhenga 
Hoyo. A vha U takaleli, ngauralo tshi nga vha hani Muselwa 
wa Kristo? Vhathu vha ṋamusi vha khou nanga dinomineisheni 
ya musalauno. Zwine ya ita zwone, i vhonisa fhedzi pfeseso i 
ṱungufhadzaho yavho ya Ipfi.
84 A thi khou amba u vhaisa, fhedzi ndi amba u zwi litsha 
zwa tsa fhasi lwo eḓanaho u swika ni tshi zwi sedza.
85 Ndo malisa zwivhili zwinzhi, fhedzi tshifhinga tshoṱhe zwi 
nkhumbudza Kristo na Muselwa Wawe. Muṅwe wa mitshato 
ye nda ita fhano, nga tshiṅwe tshifhinga tsho fhiraho, wo—wo 
vha u tshithu tshi takadzaho tshoṱhe vhutshiloni hanga. Zwo 
vha miṅwaha yo vhalaho yo fhiraho, musi ndo vha ndi tshi tou 
vha mushumeli muswa.
86 Mukomana wanga o vha a tshi khou shuma kha—kha 
P.W.A. A thi ḓivhi uri kana nnyi na nnyi u a vhuya a zwi 
elelwa izwo, u swika zwino, kana hai, nnyi na nnyi o aluwaho 
sa nṋe. Huno iyo yo vha i pro—prodzheke ye muvhuso wa vha 
u nayo. Huno mukomana wanga o shuma nṱha, hu no ṱoḓou ita 
maela dza furaru. Vho vha vha tshi khou gwa maṅwe maisha, 
prodzheke ya mbavhalelo.
87 Huno ho vha hu na mutukana we a vha a tshi shuma ngei 
nṱha, na ene, a bvaho Indianapolis, hu no ṱoḓou vha, oo, hu 
no ṱoḓou vha maela dza ḓana nga nṱha ha Jeffersonville hune 
nda—nda dzula, kana he nda vha ndi tshi dzula. Huno ho vha 
hu na…A ri kha mukomana wanga, ḽiṅwe ḓuvha, a ri, “Doc,” 
a ri, “Ndi—ndi ṱoḓa…Nṋe ndi khou yo mala, arali ndo vha 
ndi tshi tou vha na tshelede yo eḓanaho u badela mureri.” A 
ri, “Ndi—ndi na tshelede yo eḓanaho u wana laisentsi yanga, 
fhedzi,” ha pfi, “a thi na tshelede yo eḓanaho u badela mureri.”
88 Doc a ri, “Zwo luga, mukomana wanga ndi mureri, 
huno—huno a—a nga ḓi ni malisa.” A ri, “Na kathihi ha 
badelisi vhathu kha zwithu zwi no nga hezwo.”
 A ri, “Naa ni ḓo mu vhudzisa arali a tshi ḓo mmalisa?”
89 Zwo ralo, uvho vhusiku mukomana wanga a mmbudzisa. 
Nda ri, “Arali a sa athu malwa na kathihi, muṅwe na muṅwe 
wavho, huno vha…tshiṅwe na tshiṅwe tsho luga.” A ri, 
“Zwo luga, iina, ndi ḓo mu vhudzisa.” Huno nda ri, “Arali zwi 
zwone, mu vhudzeni, uri a ḓe ngeno.”
90 Ngauralo, musi Mugivhela u tshi ḓa huno mutukana a 
tsela fhasi. Tsho vha tshithu tshihulwane kha nṋe, u sedza 
tshifhinga tshoṱhe murahu kha izwi. Ndo vha ndi tshi…
Masiari a mvula, na moḓoro wa Chevrolet wa kale, mbone 
khulwane dzo tandedzwa ḓaraṱa ya u vhofha, wo reilwaho, 
nnḓa nga phanḓa. Lwa tshifhinganyana nga murahu ha musi 

ndo xelelwa nga mufumakadzi wanga, huno ndo vha ndi 
tshi badelela, phera ṱhukhu mbili. Huno—huno Doc o vha e 
henengei nṱha na nṋe, ro vha lindela.
91 Huno—huno mutukana a bva moḓoroni, huno zwa 
vhukuma o vha a sa vhonali vhunga muhwe, kha nṋe, kana 
a tshi ḓo ralo kha nnyi na nnyi, ndi a humbulela. Iina. Ndo 
kona tshi re fhedzi…u renga phere ya zwienda yavhuḓisa, nga 
doḽara na hafu. Huno o vha o ambara phere, a tshaisiwa. Huno 
marukhu awe o vha o ṱharamuwa zwa vhukuma. Huno o vha 
e na iṅwe ya idzi badzhi dza kale dza mukumba wa pfuko. A 
thi humbuleli uri vhaṅwe vha vhoinwi vhathu vho aluwaho ni 
ḓo elelwa. Yo vha i tshi vhonala unga yo gidima kha mutshini 
wa u ṱanzwa hu si na u i ṱukisa, huno yo vha i na miṱodzi, yo 
vhoxwa nṱha nga iyi nḓila, huno khona i nṱha.
92 Huno mu—mufumakadzi muṱuku a bva nga thungo, e na 
rokho ṱhukhu, oo, iṅwe ya idzo ṱhukhu dzi vhonalaho dzi na 
masikotshi.
93 A thi ḓivhi. Ndo ita khakho ndi tshi vhidza ulwo lushaka 
lwa ndaka, nga tshiṅwe tshifhinga. Gingham, ndi tenda uri i 
vhidzwa zwezwo. Huno ngauralo yo vha i…[Tshivhidzo tshi 
a sea—Mudz.] Ndo zwi amba nga nḓila yo khakheaho hafhu. 
Ndi—ndi zwi ita tshifhinga tshoṱhe. Huno nda ri…
94 A bva moḓoroni, huno vha gonya zwiṱepisi. Huno—huno 
musi vho dzhena, tshithu tshiṱuku tshi ṱungufhadzaho, ene…
Ndi a humbulela, ene, zwi no ṱoḓou ita zwoṱhe zwe a vha e 
nazwo ho vha hu tshikete. Nahone o vha a si na zwienda, 
tshoṱhe, zwe a ambara. O vha o haika u bva Indianapolis, 
fhasi. E na mavhudzi maṱuku a nembelelaho fhasi, murahu, 
nga lushaka lwa miluko milapfu, fhasi nga murahu hawe. O 
vhonala e muswa nga maanḓa.
 Huno nda ri khae, “Naa no aluwa lwo eḓanaho uri ni 
nga mala?”
95 A ri, “Ee, muṋe wanga.” Huno a ri, “Ndi na thendelo yo 
ṅwaliwaho yanga i bvaho ha khotsi na mme anga.” A ri, “Ndo 
ḓo tea u i sumbedza kha—kha khothe fhano, u wana laisentsi 
yanga.”
96 Nda ri, “Zwo luga.” Nda ri, “Ndi ḓo takalela u amba na 
inwi zwiṱuku musi ri sa athu ita uyu mutshato.” Vha dzula 
fhasi. Mutukana a dzulela u sedza u mona na lufhera; a 
ṱoḓa kugerele kwa mavhudzi zwa vhukuma nga maanḓa. 
Huno a dzulela u sedza u mona na lufhera. O vha a sa khou 
nthetshelesa. Nda ri, “Murwa, ndi ṱoḓa ni tshi thetshelesa 
zwine nda khou amba.”
 Ha pfi, “Ee, muṋe wanga.”
 Huno nda ri, “Inwi ni a funa uyu musidzana?”
 A ri, “Ee, muṋe wanga. Ndi a ralo.”

 Nda ri, “Inwi ni a mu funa?”
 “Ee, muṋe wanga. Ndi a ralo.”
97 Nda ri, “Zwino, naa ni na fhethu hune na ḓo mu isa hone 
nga murahu ha musi no no mala?”
 Ha pfi, “Ee, muṋe wanga.”
98 Nda ri, “Zwo luga. Zwino,” nda ri, “ndi ṱoḓou ni vhudzisa 
tshiṅwe tshithu. Ndi a pfesesa, ni khou shuma hafha nṱha kha 
iyi P.W.A.”
 Huno a ri, “Ee, muṋe wanga.” Idzo ndi doḽara dzi no ṱoḓou 
swika fumimbili nga vhege. 
 Nda ri, “Inwi ni elekanya uri ni nga mu tshelela?”
 A ri, “Ndi ḓo ita zwoṱhe zwine ndi nga kona.”
99 Huno nda ri, “Zwo ralo, izwo zwo luga.” Huno nda ri, 
“Zwino, mini-ha arali a bva…Mini-ha arali a tshi xelelwa 
nga uyu mushumo, khaladzi? Naa ni khou yo itani, ni khou yo 
gidimela murahu nṱha hayani, kha mma, baba?”
 A ri, “Hai, muṋe wanga. Nṋe ndi khou yo dzula nae.”
100 Huno nda ri, “Mini-ha, muṋe wanga, arali ni na vhana 
vhararu kana vhaṋa, hu si na tshithu tshine vha nga kanzwiwa 
ngatsho, huno inwi ni si na muṅwe mushumo-vho. Naa ni khou 
yo itani, u mu rumela kule?”
101 Ha pfi, “Hai, muṋe wanga. Ndi ḓo bvela phanḓa na u 
kakarika. Ri ḓo bvelela, nga iṅwe nḓila.”
102 Nda pfa ndi muṱuku. Huno nda zwi vhona uri zwa 
vhukuma o mu funa, nahone vho funana. Nda vha malisa.
103 Zwenezwo nda sa ḓivhe uri o mu isafhi. Maḓuvha a si 
gathi, nda vhudzisa murathu wanga, Doc, hune ha vha hone. A 
ri, “Tselani fhasi ngei New Albany,” muḓi muṱuku fhasi hashu.
104 Huno fhasi mulamboni, he nda vha na iṅwe thini ye ya vha i 
henefho, he nda ya ḓuvha ḽiṅwe na ḽiṅwe musi ndo—ndo vha ndi 
mulugisi. Ngauralo musi vhaṅwe vhathu vhoṱhe, vhone vhoṱhe 
vha dzula u mona hoṱhe, vha amba miswaswo na zwithu, nda 
dzhena ṱhirakani huno nda gidimela fhasi mulamboni huno nda 
rabela nga itsho…?…Huno nda vhala Bivhili yanga, fhasi ha 
tshipiḓa tshihulu tsha thini he mishumo ya tsimbi ya kale ya vha 
i tshi anzela u vha hone. Ho vha hu na tshivhalonyana tsha goloi 
dza tshiporoni dza kale dzo dzulaho fhasi henefho.
105 Huno uyu muthu o ḓo tsela ngei fhasi huno a wana iṅwe ya 
idzo goloi dza tshiporoni huno a mu sahela vothi khayo. Huno 
a dzhia gurannḓa na gunubu dza u nambatedza.
106 Naa ndi vhangana vha no ḓivha uri gunubu ya u 
nambatedza ndi mini? A hu na vhathu vha Kentucky hafha, 
zwenezwo. Yone ndi, dzhiani tshipiḓa tsha khadibodo, ni ṱome 
phini ya u nambatedza ngomu hayo, tshinambatedzi tshiṱuku. 
Huno zwenezwo na tshi sukumedzela ngomu ha…Iyo ndi 
gunubu ya u nambatedza.

107 Ngauralo, vho dzi vhea hoṱhe-hoṱhe. Huno o ḓo gonya 
henengei kha mishumo ya tsimbi huno a ḓiwanela zwiṅwe 
zwithu, huno a dzhia ḽiga, ḽa u ḓa. Huno a wana maṅwe 
mabogisi a kale, huno a vha na ṱafula. Huno nda elekanya, 
ḽiṅwe ḓuvha, “Ndi ḓo ya henengei huno nda vhona uri vha 
vuwa hani.”
108 Hu tshi ṱoḓou fhela miṅwedzi ya rathi phanḓa ha hezwo, 
nda malisa ṅwananyana wa E. V. Knight kha murwa wa E. T. 
Slider. E. V. Knight, muṅwe wa vhanna vho pfumesaho vha re 
hone kha Mulambo wa Ohio, huno, oo, u tshimbidza mamaga 
mahulwane nga kha henefho, a tshi ita idzi nnḓu dzo fhaṱwaho 
nga zwa ḽimagani, na zwiṅwe-vho. Huno—huno Slider, E. T. 
Slider, ndi khamphani ya muṱavha na giravhulo, vhana vha 
mimilionere. Huno ndo vha malisa.
109 Huno nda humela murahu kha fhethu, nda ḓiḓowedza zwone 
lwa vhege dzi no ṱoḓou swika mbili, na u ya murahu kha vhupo 
vhuṱuku huno nda gwadama kha musiamelo. Huno ṱano ḽa 
maṱhakheni ḽoṱhe na tshiṅwe na tshiṅwe tshe nda vhuya nda fhira 
khatsho, kaṱukuṱuku, nda tea u fhira, u malisa itsho tshivhili! 
Huno musi vha tshi bva, mulandu, vho vha…Itshi tshiṅwe 
tshivhili tshiṱuku tsha sokou ima henefho lufherani luṱuku lwa 
kale he ra vha ri na sofa ḽiṱuku na mmbete wo petiwaho, fhedzi 
vhone vhoṱhe vho maliswa nga vhuṱambo honoho vhuthihi.
110 Huno zwenezwo, ḽiṅwe ḓuvha, nda elekanya uri ndi ḓo tsela 
fhasi huno nda dalela itshi tshivhili tsho pfumaho. Vho vha vha 
sa tei u shuma, vhokhotsi avho vho vha vhe mimilionere, vho vha 
fhaṱela haya hu takadzaho. Zwi khagala, uyu E. V. Knight, nṱha, 
hafha kha muvhundu, zwivalo zwa mahothi awe ndi mielo ya 
fumiiṋa kha pfamo khulu yawe, ngauralo ni nga humbulela uri 
ndi lushaka-ḓe lwa haya hune vha dzula khaho. Vho vha vha sa 
tei u shuma. Vho vha vhe na Cadillac i takadzaho ine vha ṋewa 
yone ṅwaha muṅwe na muṅwe. Huno fhedzi, vhana fhedzi, huno 
vho vha vhe na tshiṅwe na tshiṅwe tshe vha vha vha tshi tshi 
ṱoḓa. Musi ndi tshi gonya nṱha ḽiṅwe ḓuvha…
111 Zwino, nḓila ye nda ḓowelana navho ngayo, muṅwe wa 
khonani dzavho o vha e khonani yanga yavhuḓi. Riṋe roṱhe ro 
nga u konana. Huno iyo ndi nḓila ye nda ḓowelwa ngayo, musi 
vha tshi ṱoḓa nṋe ndi tshi vha malisa.
112 Ngauralo nda ya nṱha u vha dalela. Nda bvela nnḓa 
ha Ford yanga ya kale, nnḓa, huno nda gonya zwiṱepisi. 
Huno—huno nda swika nṱha, hu tsini zwiṱuku lwo kalulaho, 
huno nda vha pfa. Huno zwa vhukuma vho vha vha tshi 
khou ṱaṱa khani. Vha tshi khou itelana vivho. Vho vha vho ya 
dantsini. O vha e musidzana wa lunako nga maanḓa. Huno o 
vha a tshi nga muṅwe wa idzi khosikadzi dza lunako. O dzhia 
pfufho nnzhi u mona henefho, huno a wina miṅwe mimoḓoro 
na zwithu, nga u vha khosikadzi ya lunako. Huno nda vha 

sedza, huno muṅwe o vha o dzula khuḓani iṅwe huno muṅwe 
kha iṅwe, vha tshi khou ṱaṱa khani nga ha muṅwe mutukana 
we a tshina nae, kana muṅwe musidzana, tshiṅwe tshithu.
113 Musi ndi tshi ḓa nṱha, vha fhufha nga u ṱavhanya vhukuma 
huno vha zhuvhulana u pfukekanya fhasi, huno zwanḓa 
zwavho—zwavho, zwo pfukekanya fhasi, vha ḓa vha tshi 
tshimbila u yela vothini. Ha pfi, “Mulandu, ri a vusa henefho, 
Mukomana Branham! Naa vha vuwa hani?”
 Nda ri, “Zwo luga. Naa vhoinwi noṱhe ni vuwa hani?”
114 Huno, “Oo,” a ri, “ndi—ndi…Ro takala nga maanḓa. A ro 
ngo ralo, mufunwa?”
 Huno a ri, “Ee, mufunwa.” Ni a vhona?
115 Zwino, ni a vhona, ni khou ambara tshiṅwe tshithu tshi 
si tsha vhukuma. Zwino, ni nga si kone u dudela nga mulilo 
wo penndwaho, vhunga zwiṅwe zwa izwi zwivhidzo zwi tshi 
khou lingedza u pennda pentekoste, ya tshiṅwe tshithu tsho 
bvelelaho miṅwaha ya tshigidi yo fhiraho kana miṅwaha ya 
zwigidi zwivhili yo fhiraho. Inwi ni nga si dudele nga mulilo wo 
penndwaho. Pentekoste i tou vha ya vhukuma ṋamusi sa zwe ya 
vha i zwone tshifhingani itsho. Ni a vhona? Iina. Mulilo u kha ḓi 
wa. A si mulilo wo penndwaho. Ndi Mulilo wa vhukuma.
116 Ngauralo, vhone, henefho fhedzi vho vha vhe hone. Ni a 
vhona? Ndi—ndi nga si ṱoḓe u tshila nga u ralo.
117 “Oo,” nda elekanya, “ni a ḓivha, fhasi fhedzi seli ha luwa 
henefho na seli kha mulambo, henefho ndi he itshi tshiṅwe 
tshivhili tsha khunyeledza.” Nda elekanya, “Nga masiari a 
muṅwe Mugivhela ndo ḓo nangavhedza henengei huno nda 
vhona uri vha vuwa hani.”
118 Ngauralo nṋe, ndi na mashika tshifhaṱuwoni, ndo 
ambara maovarolo a mashika, ndo ambara zwishumiswa 
zwanga. Nda elekanya, “Ndi ḓo nangavhedza khavho.” Nda 
nangavhedza vhunga ndo vha ndi tshi khou sedza zwiputeli 
zwi tshi fhandulwa nga lupenyo kana tshiṅwe tshithu, huno 
ndi tshi khou tshimbila tsini na ḓaraṱa ya luṱingo, khevhele 
dza muḓagasi dzi nga thungo ha mulambo. Huno ho vha hu 
na Chevrolet ya kale, yo dzula nnḓa nga phanḓa. Ṅwaha u tshi 
ṱoḓou fhela ngavhuya, nga murahu ha musi ndo no vha malisa. 
Huno ho vha hu na ḽone—ḽone…Vothi ḽo vha ḽo vulea, huno nda 
kona u vha pfa vha tshi amba. Ngauralo izwi zwi pfala vhunga 
muhoi, fhedzi ndo sendela tsini lwo eḓanaho u swika ndi tshi 
kona u thetshelesa, nda vhona zwe vha vha vha tshi khou amba. 
Nda ima henefho. Huno ndi ṱoḓou ḓivha fhedzi, u itela nṋe muṋe.
119 Ndi ṱoḓou wanulusa huno nda vha na vhuṱanzi ha uri ndi 
a zwi ḓivha zwine nda khou amba nga hazwo. Iyo ndi nḓila 
ine nda ita malugana na Ipfi ḽa Mudzimu. Naa Ndi Ngoho, 
kana Ḽone a si Ngoho? Naa U ḓo vhulunga Ipfi Ḽawe, kana 

Ha vhulungi Ipfi Ḽawe? A sa vhulungi Ipfi Ḽawe, zwenezwo 
Ha Mudzimu. Ni a vhona? U vhulunga Ipfi Ḽawe, Ndi ene 
Mudzimu. Ni a vhona?
120 Huno ngauralo ndi ṱoḓou vhona uri vho vha vha tshi vuwa 
hani. Huno nda nangavhedza nga thungo, nga nḓila i leluwaho 
vhukuma. Nda mu pfa a tshi ri, “Oo, mufunwa, ndo vha ndi 
tshi ṱoḓa u ni wanela yeneyo, nga maanḓa.”
121 A ri, “Zwino, sedzani, mufunwa.” A ri, “Iyi rokho yo 
luga.” A ri, “Mulandu, iyi i tou vha yavhuḓi.” Ha pfi, “Ndi a i 
takalela iyo. Fhedzi ni a vhona…”
122 Nda nangavhedza u mona hoṱhe, u itela uri ndi kone u 
sedza nga kha mutwe, he vothi ḽa khurumedzwa ḽa vulea 
henefho kha goloi ya tshiporoni. Huno o vha e henefho, o dzula 
ngomu henefho, huno ene e kha marumbi awe; huno tshanḓa 
tshawe tsho kuvhatedza ene, huno ene tshanḓa tshawe tsho mu 
kuvhatedza. Huno o vha e na muṅwe wa iyi miṅadzi ya kale 
i nembelelaho, huno o phula buli ḽiṱuku, a u pwanyeledzela 
fhasi, ṱhodzini, huno a kokodzela nnḓa tsheke yawe ya muholo, 
kha heḽo. O—o vha a tshi khou i adza nnḓa kha ṱafula. Ha 
pfi, “I re nngafha ya gurosari. I re nngafha ya ndindakhombo. 
Huno i re nngafha kha moḓoro.” Huno vho kundelwa u tshila 
nga mbuelo yavho. A ḓa u wanulusa, o vhona rokho ṱhukhu 
ngei nṱha kha fasiṱere, o vha a tshi khou i sedza lwa vhege 
mbili, i no ḓura doḽara na tshiṅwe tshithu. O vha a tshi ṱoḓa u i 
wana. Ha pfi, “Zwo ralo, mufunwa, no vha ni tshi ḓo vhonala 
ni na lunako nga maanḓa ni khayo.” Huno a ri…
123 A ri, “Fhedzi, mufunwa, ndi—ndi na rokho. A—a thi i ṱoḓi 
zwa vhukuma.” Ni a vhona? Huno iyo khosikadzi ṱhukhu…
124 Nda humela murahu, huno nda sedza nṱha. Nda kona u 
vhona tshi—tshiuludza nṱha ha iyo iṅwe nnḓu. Nda ima 
henefho huno nda sedza, miniti i si gathi. Nda elekanya, 
“Naa ndi nnyi munna o pfumaho?” Nda elekanya, “Arali, Bill 
Branham, arali ni tshi ṱoḓou dzhia fhethu hufhio, naa ni nga 
ya ngafhi?” Hu nṋe, ndo vha ndi si nga dzhii itsho tshithu tsha 
lunako tshi re nṱha ha muvhundu. Ndo vha ndi tshi ḓo dzhia 
iyi mvumbo i re hafha fhasi, sa mulondahaya wa vhukuma, 
muṅwe muthu o mpfunaho huno a dzula na nṋe, muṅwe muthu 
o lingedzaho u ita haya; huno a sa khou ni dzhiela mali kha 
tshiṅwe na tshiṅwe, u itela zwiambaro zwa u ṱonga ngazwo; 
nahone muṅwe muthu we a vha e na inwi, tshipiḓa tshaṋu.
125 We tshifhinga tshoṱhe a nnambatela, nga nḓila ye uyo a vha 
e ngayo. Muṅwe o nanga musidzana o nakaho, uyo muṅwe o 
nanga mvumbo. Zwino, iyo ndi yone nḓila fhedzi ye na kona u 
nanga. Tsha u thoma, ṱoḓani mvumbo huno, zwenezwo, arali ni 
tshi mu funa. Zwavhuḓi.
126 Dzhielani nzhele, Adamu wa u thoma wa Mudzimu ho ngo 
vha na u nanga, u itela mufumakadzi wawe. Ho ngo vha na 

u nanga. Mudzimu o tou mu itela ene, huno ho ngo swika he 
a mu nanga. Ngauralo ri wanulusa uri o mu pambusa kha 
Ipfi ḽa Mudzimu. Ho ngo swika he a tea u rabela nga ha ayo 
mafhungo. Ha—ha—ha fani na inwi na nṋe. Ho ngo vha na 
u nanga. Huno hafhu, nga u ita hezwo, o mu ranga phanḓa 
kha u mu bvisa kha vhuimo hawe ho teaho ha u vha murwa 
wa Mudzimu. Huno o zwi ita nga u mu sumbedza nḓila ya u 
tshila ya musalauno wo engedzeaho, tshiṅwe tshithu tshe zwa 
vhukuma vha vha vha songo tea u vha vho ita. Fhedzi mvumbo 
yawe yo sumbedza uri o vha a tshi khou khakha. Zwiṱuṱuwedzi 
zwawe na dzindivho zwo vha zwo khakhea fhedzi. Huno a mu 
kwengweledza, nga u humbula hawe, uri tshedza tshiswa tsha 
musalauno tshe a tshi wana, tshe tsha vha tsho fhambana na 
Ipfi ḽa Mudzimu, tsho vha tshi nḓila ya khwine ya u tshila.
127 Huno ndi vhangana vhasadzi ṋamusi, na u fhambanyisa, 
vhanna, vhane vha nga kokodzela musadzi wavhuḓi kule 
na Mudzimu, kana vha kokodzela munna wavhuḓi kule na 
Mudzimu, nga u lingedza u mu vhudza, “Uvhu vhurereli, 
vhoinwi vhatukana vha Pentekoste! Uvho vhurereli,” vha ri, 
“oo, Uvho ndi ha tshikalekale. Ndi vhu sa takadziho ha kale. 
Ni songo vhu tenda Hovho.” Ndi khwine ni tshi rabela nga 
maanḓa ni sa athu mala uyo musidzana. A thi londi uri ndi wa 
lunako hani. Zwenezwo zwithihi kha munna.
128 O mu kwengweledza a mu bvisa kha lufuno lwa Mudzimu 
huno a mu vhangela u ita tshiṅwe tshithu tshe a vha a songo 
tea u tshi ita, huno, ngatsho, zwa vhanga lufu kha lushaka 
lwoṱhe lwa vhathu. Izwo ndi ngazwo Bivhili i tshi mu dzivhisa 
u funza, kana u rera, kana u shumisa Ipfi ḽa Mudzimu, nga 
muṅwe mukhwa-vho.
129 Ndi a ḓivha, khaladzi, vhunzhi ha vhoinwi ni ri, “Murena o 
mmbidza uri ndi rere.”
130 Nṋe a thi khou yo hanedzana na inwi. Fhedzi nṋe ndi 
khou yo ni vhudza, Ipfi ḽi ri inwi ni songo zwi ita. “Ha nga 
ḓo funza, kana a shumisa maṅwe maanḓalanga-vho, fhedzi u 
ḓifhumulela.”

 “Zwo luga,” inwi ni ri, “Murena o mmbudza uri ndi zwi ite.”
131 A thi timatimi izwo na zwiṱukuṱuku. Naa no pfa 
Mulaedza wanga nga uvho vhuṅwe vhusiku nga ha Biliamu? 
Biliamu o wana tsheo ya u thoma, yo ṱalutshedzwaho 
zwavhuḓi ya Mudzimu, “U songo zwi ita.” Fhedzi a dzulela 
u ita vhutambetambe u mona hoṱhe u swika Mudzimu 
mafhedziseloni a tshi mu vhudza uri a yo zwi ita.
132 Mudzimu a nga ḓi ni tendela u rera. A thi khou ri Ho 
ngo ralo. Fhedzi a si u ya nga Ipfi Ḽawe ḽa vhubvo na puḽane. 
“Ngauri u tea u vha a thetshelesaho, sa mulayo na wone u tshi 
amba.” Ndi ngoho. Ngauralo-ha, ho ngo tea u zwi ita.

133 Zwino, dzhielani nzhele hafhu nḓila ine muselwa wa mvelo 
a fanyisa wa muya. Ipfi ḽi amba, zwauri, “O itelwa munna, 
huno a si munna o itelwaho ene.”
134 Zwino ndi khou yo amba, na uri ndi ngani, nga miniti i si 
gathi, nga ha Muselwa wa Kristo, fhedzi ndi khou lingedza u 
ni sumbedza zwa murahu zwazwo.
135 “Musadzi o itelwa munna, huno a si munna o itelwaho 
musadzi.” Itsho ndi tshone tsho itisaho, fhasi ha milayo ya 
kale, uri vhumalavhasadzivhanzhi vhu vhe mulayoni. Sedzani 
Dafita o dzula fhasi henefho e na vhafumakadzi vha maḓana 
maṱanu, huno Bivhili yo ri, “O vha e munna we mbilu ya 
Mudzimu ene muṋe ya mu takalela.” E na vhafumakadzi vha 
maḓana maṱanu, huno Salomo e na vha tshigidi, fhedzi a hu 
na na muthihi wa avho vhasadzi we a vha a tshi nga vha na 
muṅwe munna.
136 Inwi ni wane theiphi yanga nga ha Mbingano Na Ṱhalano. 
Iyo, nṱha ha thavha ngei Tucson, fhano zwi si zwa kale, ndo vha 
ndi henengei nṱha ndi tshi khou rabela nga hazwo. Vho bvisa 
zwikolo, u sedza iyo Khavhu ya Mulilo i tshi mona na thavha 
huno ya nga fanele, murahu na phanḓa, nṱha na fhasi. Vhathu 
vha re u mona na hafha vha a zwi ḓivha, henengei, huno vho I 
vhona; huno Yone…musi A tshi mmbudza Ngoho ya idzi 
mbudziso dza mbingano na ṱhalano. Arali hu na sia ḽithihi ḽi no 
khou ya thungo iyi, na ḽiṅwe ḽi no khou ya thungo iyo, hu tea u 
vha na Ngoho huṅwe fhethu. Nga murahu ha ayo Mapfundo a 
Sumbe, O sumbedza zwe zwa vha zwi Ngoho yazwo.
137 Dzhielani nzhele, zwino, ene o kundelwa u vha navho nga 
nnḓa ha munna muthihi, ngauri, “Musadzi o itelwa munna, 
huno a si munna o itelwaho musadzi.” Avho vhasadzi vha 
maḓana maṱanu vhoṱhe vho vha vha tshi tou vha mufumakadzi 
wa Dafita, nahone zwo vha zwi tshifanyiso. Musi Kristo a tshi 
dzula kha Khuluṋoni kha Ṅwahagidi, Muselwa Wawe ha nga vhi 
muthu muthihi, fhedzi vha ḓo vha mahumi a zwigidi, Muselwa, 
vhoṱhe kha Muthihi. Huno Dafita o vha e na vhafumakadzi 
vhanzhi, sa vhathu, fhedzi vhoṱhe avho vho ṱangana vho vha 
vhe mufumakadzi wawe. Vhunga Muvhili woṱhe wa vhatendi u 
Muselwa wa Kristo, ngauri Ndi Ene, musadzi. O vha e Munna. 
Zwino, ro itelwa Kristo. Kristo ho ngo itelwa riṋe.
138 Izwo ndi zwine ra lingedza u ita ṋamusi kha bugupfarwa 
dzashu, ndi u lingedza u ita uri Ipfi (ḽine ḽa vha Kristo) uri ḽi ri 
tee, vhudzuloni ha u lingedza u ita uri riṋe vhaṋe ri tee Ipfi. Iyo 
ndi yone phambano.
139 Musi munna a tshi nanga muṅwe musidzana a tshi bva 
muṱani, ho ngo fanela u ḓitika nga lunako, ngauri lunako lu 
a fhura. Huno lunako, lunako lwa shango lwa musalauno, ndi 
lwa diabolo.

 “Oo,” ndi pfa muṅwe nnḓa henefho a tshi ri, “ni ṱhogomele 
hafha, mureri!”
140 Ndi amba uri izwi zwithu zwi re kha ḽino ḽifhasi, zwi no 
vhidzwa zwo nakaho, ndi zwa diabolo lwo fhelelaho. Ndi ḓo 
ni sumbedza. Zwenezwo, ri tshi shumisa iḽi ḽihumbulwa, kha 
ri ṱoḓisise Ipfi ḽa Mudzimu ḽikhethwa, u vhona arali zwo luga 
kana hai. Huno vhaṅwe vha vhoinwi vhasadzi ni ṱoḓou vha 
vha lunako nga maanḓa! Ni a vhona hune zwa bva hone. U 
rangani, ri wana uri Saṱhane o vha o naka nga maanḓa u swika 
a tshi fhura Vharuṅwa. Huno o vha e Muruṅwa o nakesaho 
kha vhoṱhe. Zwo sumbedza, uri zwi kha diabolo. Mirero yo 
amba, Salomo o amba, “Lunako ndi ḽifhedzi.” Izwo ndi zwone. 
Tshivhi tsho naka. Zwa vhukuma, tsho ralo. Tshi a kunga.
141 Ndi ṱoḓou ni vhudzisa, huno nda amba tshiṅwe tshithu 
hafha na vhoinwi. Ndi ṱoḓa ni tshi dzhiela nzhele, miniti i 
si gathi. Kha mifuda yoṱhe shangoni, zwiṋoni, dziphukha, 
ri wana uri kha vhutshilo ha phukha, dzoṱhe nga nnḓani ha 
muthu, ndi tsha tshiduna tshi re na lunako, huno a si tsha 
tshisadzi. Ndi ngani izwo? Sedzani kha…Sedzani kha nyala, 
ḓa—ḓavhu yo nakaho khulu i na ṋanga dzayo, na phala ya 
phanzhe ṱhukhu. Sedzani pha—phambo, ṱhukhu, phambo 
ya zwithomathoma, na mukukulume muhulu wa mithenga 
yo nakaho. Sedzani tshiṋoni tsha tshiduna na tshiṋoni tsha 
tshisadzi. Sedzani sekwa ḽa ḓaka na ḽa tshisadzi. Ni a vhona? 
Huno a hu na mufuda na muthihi shangoni, wo itwaho, une u 
nga fhura nahone wa kotama u swika fhasi sa musadzi.
142 Zwino, khaladzi, ni songo takuwa huno na bva. Itonu lindela 
u swika ri tshi pfa magumo a Iḽi. Ni a vhona? Ni a vhona?
143 A hu na tshithu, a hu na tsha tshisadzi nga nnḓani ha 
musadzi, tshine tshi nga vha na mikhwa mivhi. Inwi ni vhidza 
mmbwa “fongovhiḓa,” inwi ni vhidza nguluvhe ya mboho 
“ngu—nguluvhe ya tsadzi,” fhedzi, nga mikhwa yavhuḓi, dzi 
na mikhwa yavhuḓi yo engedzeaho u fhira hafu ya filimustaa 
dzi re hone ngeno nnḓa. Dzi nga si vhe tshiṅwe tshithu-vho nga 
nnḓa ha mikhwa yavhuḓi.
144 Huno musadzi ndi ene we a shandukiswa, u itela u 
shandea. Izwo ndi zwone. Ni a vhona hune lunako lwa mu 
isa hone? Zwino, izwo ndi ngazwo izwo, ṋamusi, ri tshi wana 
uri vhasadzi vha kha muengedzo wa lunako. Inwi dzhiani 
Pearl Bryan, ni kha ḓi vhuya na vhona tshifanyiso tshawe? U 
dzhiiwa sa lunako luhulwane lwa Amerika. A hu na ṅwana wa 
tshikolo a bvaho kha tshiṅwe tshikolo-vho nga nnḓa ha ane a 
ḓo mu vhea mudubani wa mu—murahu. Naa no zwi ḓivha uri 
zwi tea u dzhiiwa nga iyo nḓila? Naa no zwi ḓivha uri Bivhili i 
amba zwauri iyo ndi nḓila ine zwa khou yo vha ngayo?
145 Naa ni a zwi ḓivha uri u wa ho ḓa nga vhasadzi u rangani? 
Huno u wa…Vhufhelo vhu khou yo guma nga nḓila i fanaho, 

vhasadzi vha tshi dzhena kha maanḓalanga huno vha tshi vhusa 
vhanna, na zwiṅwe-vho. Ni a zwi ḓivha uri Luṅwalo lu a amba 
hezwo? [Tshivhidzo tshi ri, “Amene.”—Mudz.] Ni a ḓivha, ḓuvha 
ḽine a ambara zwiambaro zwa munna, huno a fhungudzela 
mavhudzi awe, izwo zwithu zwoṱhe zwo fhambana na Ipfi ḽa 
Mudzimu. Huno ni a zwi ḓivha uri u imela tshivhidzo? [“Ee.”] 
Musi ni tshi sedza zwine vhasadzi vha khou ita, ni ḓo vhona zwine 
tshivhidzo tsha khou ita. Izwo ndi zwone kokotolo. Zwino, zwino, 
izwo zwi tou vha ngoho vhunga Ipfi ḽa Mudzimu ḽi ngoho.
146 A hu na tshiṅwe tsha tshisadzi tsho itwaho tshine tshi nga 
kotama vhunga musadzi a tshi nga ralo. Huno naho zwo ralo, 
nga kha hezwo, a tshi itwa ḓadzwa-…
147 O vha a si kha tsiko ya vhubvo. Zwa zwisadzi zwiṅwe 
zwoṱhe zwi kha tsiko ya vhubvo: zwiṋoni, tshiduna na 
tshisadzi; dziphukha, tshiduna na tshisadzi. Fhedzi, 
vhutshiloni ha muthu, Mudzimu o ita munna fhedzi, huno 
A dzhia khae. Huno musadzi ndi tshiṱungulwa tsha munna, 
ngauri Mudzimu ho ngo thoma tshithu tsho raloho. Ṱoḓisisani 
Maṅwalo. Ndi zwone kokotolo. Mudzimu, hai, muṋe wanga, 
kha tsiko Yawe ya vhubvo. O vhewa henefho nnḓa.
148 Fhedzi arali a tshi nga ḓifara nga nḓila yo lugaho, u na 
malamba mahulwane-ḓe u fhira munna. O vhewa mavuni a 
mulingo. Nga khae hu ḓa lufu. U na mulandu wa lufu lwoṱhe. 
Fhedzi zwenezwo Mudzimu o rembuluwa huno a shumisa 
muṅwe u vhuisa Vhutshilo hafhu; o ḓisa Murwa Wawe nga kha 
musadzi, muṅwe a thetshelesaho. Fhedzi muṅwe muvhi ndi ene 
o vhi—vhifhesaho a re hone; a hu na tshithu tshine tshi nga vha 
fhasi nga u ralo.
149 Kaini, murwa wa Saṱhane, o elekanya uri Mudzimu o 
ṱanganedza lunako. U kha ḓi ralo ṋamusi. Kaini o vha e murwa 
wa Saṱhane. “Oo, zwino!” inwi ni a amba. Ri nga si dzhene kha 
zwidodombedzwa nga ha hezwo, fhedzi itonu ri ndi ni ladzele 
zwone. Bivhili yo amba zwauri o “vha e wa uyo muvhi.” 
Ngauralo, izwo zwi a zwi ladza. Zwo luga. Zwino, o vha e 
murwa wa Saṱhane. Huno o elekanya uri, u dzhenisa aḽiṱari na 
u i ita ya lunako zwa vhukuma u itela vhuṱama, izwo zwo vha 
zwi zwe Mudzimu a ḓo zwi ṱhonifha.
150 Vha elekanya, elekanya zwenezwo zwithihi ṋamusi. Zwa 
vhukuma. Izwi, “Ri fhaṱa tshifhaṱo tshihulwane. Ri ḓo vha na 
dzidinomineisheni khulwane. Ri ḓo ita tshifhaṱo tshihulusa na 
vhathu vho ambaraho zwavhuḓisa, vhafunzi vho funzeswaho.” 
Tshiṅwe tshifhinga Mudzimu u maela dza milioni dza fumi 
kule nazwo. Izwo ndi zwone. Naho zwo ralo, ndi tshivhidzo.
151 Ngauralo, arali Mudzimu a tshi tou ṱhonifha vhuṱama, 
vhufulufhedzei, tshiṱhavhelo, Kaini o vha a tshi tou vha o 
lugaho sa Abele. Fhedzi ho vha hu nga nzumbululo, zwe a 
pfesesa uri ho vha hu si maapula e vhabebi vhawe vha ḽa.

152 Ndi khou yo amba tshiṅwe tshithu hafha tshi sa pfali tshi 
tshavhuḓi kha mushumeli, fhedzi ndi khou yo tshi amba, naho 
zwo ralo. Ndi pfa avha vhaṅwe vha tshi amba zwithu, vha tshi 
khou amba miswaswo miṱuku. A thi khou tou zwi amba. Ndo 
amba izwi, naho, “Arali u ḽa maapula ho vhangela vhasadzi u 
limuha uri vho vha vhe fhedzi, ndi khwine ri tshi fhirisa maapula 
hafhu.” Ni a vhona? Ni a vhona? Uh-huh. Nkhangweleni kha 
hezwo, fhedzi u tou itela uri zwi shanduke. Ndo ni vhofha hafha 
nṱha, huno ndi tshi khou amba nga ha vhasadzi, na zwiṅwe-vho. 
Ndi—ndi—ndi ṱoḓou ita uri ni ḓigeḓe lwa tshifhinganyana, u itela 
zwi tevhelaho zwi no ḓo ḓa. Zwino, dzhielani nzhele, inwi. Ho vha 
hu si maapula. Ri a zwi ḓivha hezwo.
153 Tshivhidzo maḓuvhani aya tsho no vha, na vhukoni hatsho, 
vhunga vhuṅwe vhukoni hoṱhe ho itwaho nga muthu, tshi khou 
vha tsha saintsi. Vha khou lingedza u ita tshivhidzo tsha saintsi, 
nga mukungo wa zwifanyiso na zwiuludza zwihulwane. Huno 
zwo vhifha lwo kalulaho uri vha Pentekoste vho dzhena ngomu 
afho fhethu hu dzindelaho. Ni ḓo vha khwine ni na thamborini, 
fhasi khuḓani, na Muya wa Mudzimu u mona na inwi. Fhedzi 
ni khou lingedza u vhambedza na vhaṅwe vhoṱhe, ngauri no 
dinomineitha. Izwo ndi zwone zwe zwa zwi ita. Ni a vhona? 
Zwivhidzo zwi khou lingedza u ita nga nḓila ya saintsi.
154 Huno elelwani, munna a tshi khou kona mvelaphanḓa 
nga saintsi, u khou ḓivhulaha ḓuvha ḽiṅwe na ḽiṅwe. Musi o 
tumbukisa luvhanda lwa tshigidi, sedzani zwe lwa ita. Musi 
o tumbukisa moḓorokara, u vhulaha vho engedzeaho u fhira 
luvhanda lwa tshigidi. Zwino o ḓiwanela bomo ya gesemaḓi. A 
thi ḓivhi uri u khou yo itani nga heyo? Ndi zwone.
155 Huno na tshivhidzo tsho ralo, tshi tshi khou lingedza u 
kona nga saintsi, nga tshikimu tsho itwaho nga muthu, tshi 
khou ni isa kule na Mudzimu, nahone ngomu lufuni, u fhira 
zwe zwa vha zwi zwone u thomani. Izwo ndi zwone. Ni 
songo nanga tshivhidzo tshaṋu nga nḓila i fanaho na ye na 
ita mufumakadzi waṋu. Ni a vhona? Zwe saintsi ya mu itela 
zwone zwo vha ganuko, fhedzi ndi khwine ni tshi vha kule na 
tshivhidzo tshaṋu kha hezwo; o ita dzipennde, mbanda, na izwi 
zwiṅwe zwithu zwoṱhe. Nangani nga mvumbo ya Ipfi Ḽawe.
156 Zwino kha ri vhambedze muselwa wa mvelo wa ṋamusi 
na a no sokou vhidzwa muselwa wa tshivhidzo wa ṋamusi. 
Vhambedzani musadzi, a no khou yo mala ṋamusi.
157 Zwino, itonu sedza zwe saintsi ya mu itela zwone. U a bva, 
tsha u thoma, e na mavhudzi o reṅwaho, e na tshiṅwe tsha izwi 
zwitaela zwa mavhudzi zwa Jacqueline Kennedy, ni a vhona, 
kana tshiṅwe tshithu tshi no nga hetsho. Huno ni a zwi ḓivha 
zwine Bivhili ya amba? Bivhili zwa vhukuma i ṋea munna, 
arali a tshi ṱoḓa u ralo, pfanelo ya u mu ṱala nga ṱhalano, arali 
a tshi ita hezwo. “Ndi musadzi a nyadziseaho, a no ḓo ṱunya 
mavhudzi awe.” Bivhili yo amba nga u ralo. Ndi zwone. A no 

ngo zwi ḓivha hezwo? Huh? Oo, iina! Ndi rera lwo kalulaho 
ngei California uri inwi ni sa zwi ḓivhe hezwo. Izwo ndi zwone. 
Oo, iina! Naa zwi mpfarisani? Vha a zwi ita, naho zwo ralo. 
Inwi ni nga si dzhie nguluvhe huno na shandukisa dzina ḽayo, 
na i ita ngwana. Dzhielani nzhele.
158 Ni khou yo mmbenga nga murahu ha izwi, fhedzi ni khou 
yo ḓivha Ngoho. Ni a vhona?
159 Sedzani. Kha ri vha vhambedze. Hafha u a ḓa e na pennde 
nnzhi, tshiṅwe tshithu tshine a sa vhe tshone, muselwa wa 
musalauno. Ṱanzwani tshifhaṱuwo tshawe, u ḓo mu shavha, 
khamusi. U ḓo ni tshuwisa lwa u isa lufuni, bvisani izwo 
zwithu zwoṱhe khae. Huno na tshivhidzo tsho ralo tshi na nga 
phanḓa huhulu, ho penndwaho, Max Factor yo vuledzeaho 
ya theolodzhi. Uh-huh. Vhoṱhe vha na tshifhaṱuwo tsho 
na—nakaho, tsha khole-khole khavho, lunako lwo itwaho nga 
muthu huno hu si lunako lwo itwaho nga Mudzimu. A hu na 
mvumbo nnzhi kha muṅwe na muṅwe wavho.
160 Dzhielani nzhele, u tou fana na Saṱhane, lwo eḓanaho u 
fhura ngae, vhambedzani muselwa wa musalauno zwino nae: 
u ambara dzishothi, u ambara dzipennde, u ṱunya mavhudzi 
awe, u ambara zwiambaro zwi no nga vhanna, huno u 
thetshelesa mufunzi o mu vhudzaho uri izwo zwo vha zwo 
luga. Ndi mufhuri. U ḓo tambulela zwone kha madzingu a 
nnḓa. Izwo ndi zwone. A tshi ita izwo u fhura, u vha tshiṅwe 
tshithu tshine a sa vhe tshone.
161 Iyo ndi nḓila ine tshivhidzo tsha ita, tshi wana DD., Ph.D., 
LL.D. khulu. Ngauralo inwi ni ri, “Mufunzi washu u itshi, 
itsho, na tshiṅwe,” khamusi ha ḓivhi zwo engedzeaho nga 
ha Mudzimu u fhira Muhotentoti nga ha vhusiku ha Egipita. 
Izwo ndi zwone. Ndi zwone. Iṅwe tshenzhemo ya theolodzhi 
ya seminari ngei nnḓa, huno i sa ḓivhi zwo engedzeaho nga ha 
Mudzimu u fhira tshithu.
162 Tshivhidzo tsha musalauno na pennde yavho ya theolodzhi, 
vha na vhasadzi vhavho vhoṱhe vhe na vhugala havho ho 
vheuliwaho, nga muṅwe riki wavho na mufunzi ane vha vha 
nae, vhunga ene Jesebele arali ho vhuya ha vha na muṅwe. 
Mavhudzi o fhungudzelwaho, dzishothi, dzipennde, zwoṱhe 
zwo lugiswa kha muthetshelo wa theolodzhi, iyo ndi nḓila 
ine tshivhidzo tsha ima. Ndi zwone. Fhedzi mvumbo yawe ya 
muya i kule na iyo i re ya u vha mulondahaya ane Yesu Kristo 
a khou ḓa u mu ṱanganedza.
163 Arali muṅwe Mukriste-vho a tshi ḓo mala musadzi a no 
nga hoyo, zwi sumbedza uri o wa kha tshilidzi. Muthetshelo 
wawe wa Mudzimu na muthetshelo wawe wa haya, zwine 
haya ha tea u vha zwone, zwi kule, musi a tshi nanga 
musadzi a no nga hoyo. Hai, muṋe wanga. Ene nga ngoho a 

nga si tee muthetshelo wa Mukriste. Mvumbo yawe ya muya i 
kha ndili ya fhasisa, yo fa, kha lunako lwa dinomineisheni na 
nyemulo ya shango.
164 Afho ndi hone kokotolo hune tshivhidzo tsha ima ṋamusi, 
tsho rengisa mvumbo yatsho ye tsha ṋewa nga Ipfi kha 
Saṱhane, u itela vhurereli ha saintsi ho itwaho nga muthu. 
Ngeno, tsho vha tshi na pfanelo, sa tshivhidzo tsha Mudzimu, u 
dzula na Ipfi ḽa Mudzimu huno tsha vha na Muya Mukhethwa 
u tshi shuma vhukati, u tshi khou weledela Muvhili khathihi 
na Ipfi na lufuno lwa Mudzimu. Vhudzuloni ha hezwo, tsho 
rengisa vhutanzhe hatsho, vhunga Esau, huno tsha dzhia 
dinomineisheni, ya tshi tendela u ita, tshiṅwe na tshiṅwe tshe 
tsha ṱoḓa u ralo, ndi zwone, u itela fhedzi u takalelwa vhunga 
mme atsho o ita ngei Nicaea Rome. Ipfi ḽa Mudzimu!
165 Oo, nḓila ye tsha dzhena ngomu fhethu hashu ha 
Pentekoste! Zwo vhifha lwo kalulaho, fhedzi tsho zwi ita.
166 Dzhielani nzhele, lwa tshifhinganyana fhedzi, mununu 
tshivhidzoni tsha Kaṱoḽika. Uyo musadzi, u vha mununu, huno 
a dzhia ulwo lupila lwa u fhedza, o rengiselwa lwo fhelelaho 
kha itsho tshivhidzo. Ene u (mbilu, muvhili, na muya) ndaka 
ya itsho tshivhidzo. Ha na ṱhalukanyo ya ene muṋe. A nga si 
vhe, musi a tshi dzhia ulwo lupila lwa u fhedza, na ṱhalukanyo 
ya ene muṋe, na lufuno lwa ene muṋe. Vhonani ngeno nnḓa, uri 
Saṱhane u vha ita mafanedza awe, vhunga vha ngoho.
167 Tshivhidzo tsha Kristo tsha ngoho, Muselwa, tsho 
rengiselwa nga maanḓa Khae na Ipfi ḽo fulufhedziswaho Ḽawe, 
u swika yeneyo ṱhalukanyo i re kha Kristo i kha inwi. Ndi 
phambano-ḓe nandi!
168 Huno ri a wana ṋamusi, uri, tshivhidzo tsha musalauno, 
tshivhidzo tsha musalauno tsha shango. Tshivhidzo tsha 
musalauno tsha shango nahone na uri Tshivhidzo tsha muya 
vhuvhili hazwo zwo ḓihwala, u beba vharwa.
169 Iṅwe yadzo, mbebo ya dinomineisheni, i khou yo ṋewa, nga 
ḽiṅwe ḽa…ḓuvha, u…aya maḓuvha, kha Khoro ya Dzigereke 
ya Ḽifhasi, ine ya ḓo bveledzela shango mulwanakristo, nga 
kha dinomineisheni. Iyo ndi Ngoho kokotolo. Ndi nga ḓi si 
tshile nda zwi vhona. Ndi a tenda uri ndi ḓo ralo. Fhedzi, 
vhoinwi vhathu vhaswa, elelwani uri no pfa mushumeli a tshi 
amba hezwo. Izwo zwi ḓo khunyelela mafhedziseloni. Huno 
ulwo ndi luswayo lwa ḽivhanda, musi tshi tshi vhumba iyo 
Khoro ya Dzigereke ya Ḽifhasi. Huno tshi ḓo beba murwa 
watsho, mulwanakristo.
170 Muṅwe o ḓihwala nga Ipfi ḽa Mudzimu huno u ḓo bveledza 
Muvhili, Muvhili wo vuledzwaho wa Yesu Kristo, une wa vha 
Muselwa. Muvhili wa Kristo a u athu vuledzwa. Ndi vhangana 
vha no zwi ḓivha izwo? Munna na mufumakadzi ndi vhathihi. 
Huno Kristo ndi Muvhili muthihi, Ipfi. Muselwa u ḓo tea u 

vha zwiṅwe zwoṱhe zwa uyo Muvhili. Huno vhuvhili hazwo, 
zwo ṱangana, zwi ita Muvhili muthihi hafhu. Vhunga Adamu 
zwe a vha e zwone u rangani: munna, mufumakadzi wawe, 
ndi vhathihi. Zwino, Ene, Muselwa wa ngoho, o rengiselwaho 
nga maanḓa Khae, lune Ha shumisi ṱhalukanyo ya Ene muṋe. 
Ṱhalukanyo Yawe, a hu na zwiṅwe, ndi lufuno Lwawe, huno 
lufuno Lwawe ndi Ipfi Ḽawe.
171 Zwino sedzani kha a no sokou vhidzwa muselwa o 
nangiwaho nga munna, huno ni vhambedze wa muya na wa 
mvelo wa ṋamusi, Jesebele wa musalauno o loiwaho nga Ahaba 
wawe, vhunzani ha lunako ha Max Factor, tshiṅwe na tshiṅwe. 
Sedzani tshivhidzo, nḓila i fanaho, fhedzi murengisamuvhili 
kha Ipfi ḽa Mudzimu a tshilaho; dzidinomineisheni khulu, 
zwifhaṱo zwihulu, tshelede khulu, muholo muhulu, zwoṱhe 
zwo rengiswa. Vhanna vho ima kha phuluphithi vha tshi 
khou themendela uri izwo zwo luga, huno vha vha litsha vha 
bvela phanḓa nazwo. Vhufhura fhedzi, ndi zwenezwo fhedzi. 
Ngangoho ndi Tshikhathi tsha Tshivhidzo tsha Laodikea tsho 
pofulaho, zwenezwo kokotolo zwe Bivhili ya amba uri zwi ḓo 
vha zwone. “Ho pfi, ‘Ndo pfuma. Ndi dzula sa khosikadzi. 
A thi ṱoḓi tshithu.’ Huno a u zwi ḓivhi zwauri u mushai, u a 
ṱungufhadza, wo pofula, wo dzhielwa, u fhedzi: huno a u zwi 
ḓivhi.” Arali iyo i si U RALO MURENA, Nzumbululo 3, a thi 
athu u I vhala na kathihi. Izwo ndi zwine tsha vha zwone, 
huno a tshi zwi ḓivhi! Zwi elekanyeni.
172 Arali no vha ni tshi nga vhudza munna kana musadzi, kha 
tshiṱaraṱa, we a vha e fhedzi tshoṱhe, huno na vha vhudza uri 
vha fhedzi, huno vha ri, “Ivhani kha mushumo wa inwi muṋe,” 
mulandu, hu na ṱhaelelo ya ṱhalukanyo henefho huṅwe fhethu. 
Hu na tshiṅwe tsho khakheaho kha ṱhalukanyo yavho.
173 Huno musi ni tshi kona u vhala Ipfi ḽa Mudzimu, nḓila ine 
vhathu vha tea u ita, na iyi ndovhedzo ya Muya Mukhethwa 
ine ra vha nayo ṋamusi, huno, vhathu, mulandu, vha a ni sedza 
u tou nga ni a penga. Inwi ni a vha vhudza: “Ni tea…” Vha 
tea u bebwa hafhu. Vha tea u tenda Bivhili.
174 Vha ri, “Ulwo lwo vha lu lungano lwa Vhayuda, lwa 
miṅwaha yo fhiraho. Tshivhidzo tshashu tshi na nḓila.” Tsho 
dzhielwa, tshi a ṱungufhadza, tsho pofula, tshi fhedzi, huno a 
tshi vhuyi tsha zwi ḓivha. Mini…Huno Bivhili yo amba uri 
iyo ndi nyimele ine vha dzhena ngomu khayo.
 Muporofita wa ngoho a nga balelwa hani u zwi vhona? A 
thi ḓivhi.
175 Ri tshi tengamela henefho ngomu ha zwivhidzo zwashu 
zwoṱhe, huṅwe na huṅwe. Itonu zwi sedza, zwi tou vha kha 
nḓowelo ya musalauno. “Phombwe ya kale na vhananyana,” 
vha Nzumbululo 17, vha tshi khou ṋea vhathu “vha re vhashai, 
vho pofulaho, vha ṱungufhadzaho” pfunzo yawe ya theolodzhi 

yo fhambanaho na Ipfi ḽa Mudzimu. “Huno vha wana ngomu 
hawe mimuya ya dziphuli, na vhanna na vhasadzi vha—vha 
huṅwe na huṅwe.” Vhudzuloni ha u kunga vhathu…
176 Kristo u a khwaṱhisedza Ipfi Ḽawe, ḽi no kunga vhathu. Ha 
kungi vhathu zwivhidzoni zwi no kungiwa nga dinomineisheni 
khulu na miito mihulu, na u bvela phanḓa huhuluhulu na 
maṱeleṱele. Fhedzi Ipfi ḽa Mudzimu ḽi kunga Muselwa wa Kristo.
177 Zwino dzhielani nzhele. Zwi a takadza u—u dzhiela nzhele 
nḓila ine—ine tshivhidzo tsha lingedza u kunga tshenzhemo 
ya vhathu nga nguvho dzavhuḓi na khwairi dzo ambaraho, 
na vhasadzi vho fhungudzelaho mavhudzi na zwifhaṱuwo zwo 
penndwaho. Huno vha elekanya…Huno tsho imba vhunga 
Muruṅwa. Tsha zwifha vhunga diabolo, tsha gidima u mona 
hoṱhe vhusiku hoṱhe kha dantsi vhunga, ni songo elekanya 
tshithu nga hazwo. Huno izwo ndi zwone zwine vha elekanya, 
“Zwo luga. Izwo zwo naka.” Fhedzi, ni a vhona, izwo zwo itwa 
khole-khole. Izwo a si Ipfi ḽa Mudzimu.
178 Musi, Muselwa wa ngoho a tshi kunga tshenzhemo ya 
Mudzimu, nga u vhulunga Ipfi Ḽawe. Zwino dzhielani nzhele. 
Zwino kha ri dzhiele nzhele Kristo.
179 Inwi ni ri, “Zwo ralo, zwino, lindelani lwa 
tshifhinganyana, mini-ha nga ha ulu lunako lune na khou 
amba nga halwo?”
180 Bivhili yo amba, kha Yesaya 53:2, zwauri, musi Yesu a tshi 
ḓa, “Ho vha hu si na lunako lwa Ene, uri riṋe ri Mu tame.” 
Izwo ndi zwone? [Tshivhidzo tshi ri, “Amene.”—Mudz.] A hu 
na lunako. Arali O vha o ḓa nga lunako lwa shango, sa zwine 
Saṱhane a vha zwone ṋamusi, vhathu vho vha vha tshi ḓo vha 
vho gidima u mona Nae huno vha Mu ṱanganedza nga nḓila 
ine vha ita tshivhidzo ṋamusi. Vho vha vha tshi ḓo vha vho Mu 
tenda, vho Mu ṱanganedza, sa zwine vha ita Saṱhane ṋamusi. 
Zwa vhukuma, vho vha vha tshi ḓo ralo. Fhedzi Ho ngo ḓa nga 
ulwo lushaka lwa lunako, fhedzi Ene tshifhinga tshoṱhe u ḓa 
nga lunako lwa mvumbo. Henefho, Kristo o vha e si Munna o 
nakaho, muhulwane, o khwaṱhaho, wa muvhili. Mudzimu ha 
nangi ulwo lushaka.
181 Ndi a elelwa nga tshiṅwe tshifhinga muporofita o ya nṱha 
u—u dzhia khosi, u ita khosi nga murwa wa Isai, u dzhia 
fhethu ha iṅwe khosi, Saulo. Huno ngauralo Isai a mu bvisela 
nnḓa, mutukana wawe muhulwane, muhulu, wavhuḓi. A ri, 
“Khare i ḓo vhonala yo luga, kha ṱhoho yawe.”
182 Muporofita a ya u shela mapfura khae. A ri, “Mudzimu 
o mu hana.” Huno O hana muṅwe na muṅwe wavho, u 
swika a tshi ḓa kha muthu muṱuku, o aluwaho wa mahaḓa 
o hovhamaho, a vhonalaho o tswukuluwa. Huno a shululela 
mapfura khae, huno a ri, “Mudzimu o mu nanga.” Ni a vhona? 
Riṋe ri nanga nga u vhona. Mudzimu u nanga nga mvumbo.

183 Mvumbo, na kathihi a ho ngo vha na mvumbo vhunga Yesu 
Kristo. I tshila kha inwi huno ya Mu vhonadza. Ri a vhona 
uri ndi ngoho. A si lunako lwa shango lwa Uyo a no kunga 
Muselwa Wawe. Ndi mvumbo Yawe, mvumbo ya Tshivhidzo, 
ine Yesu a i ṱoḓa; hu si hune ha vha zwifhaṱo zwihulu, hune ha 
vha dinomineisheni khulwane, hune ha vha vhuraḓo vhuhulu. 
O fulufhedzisa u ṱangana na vhavhili kana vhararu huṅwe na 
huṅwe hune vha kuvhangana. Ngangoho. Afho ndi hone hune 
mutendi wa ngoho a vhea mafulufhelo awe, ndi kha iḽo Ipfi 
ḽa Mudzimu ḽi tshi khwaṱhisedzwa nga Ngoho, zwine ḽa vha 
zwone. Nangani nga Ipfi Ḽawe, hu si tshigwada tshi no funa 
shango. Vha a zwi vhenga hezwo.
184 A zwi mangadzi tsho ṱaliwa nga Ene, nge tsha balelwa u 
wana nzumbululo Yawe, huno a tshi nayo. Ha tshi londi, nḓila 
ine tsha ḓifara ngayo na u ita, na uri tshi na zwingafhani zwa 
izwi zwithu zwa shango.
185 U khou ṱoḓa mvumbo yawe, mvumbo ya Kristo. Zwino, 
lwa tshifhinganyana zwino. Iyo ndi yone. U nanga Muselwa 
u vhonisa mvumbo Yawe, ane zwivhidzo zwa musalauno zwa 
ṋamusi zwa vhukuma zwa balelwa u wana mbekanyamushumo 
Yawe—Yawe hafha, nga maela dza milioni, ngauri vha a hana 
Iḽi u vha Ngoho. Ngauralo zwi nga vha hani? Zwino, U khou 
ṱoḓa ḓuvha ḽine uyo Muselwa a ḓo vhumbiwa, Vhaheberu 13:8, 
u tou fana kokotolo vhunga zwe Ḽa vha ḽi zwone, vhunga 
zwe A vha e zwone. Hu tea u vha yeneyo ṋama Yawe nthihi, 
eneo marambo mathihi, wonoyo Muya muthihi, tshenetsho 
tshiṅwe na tshiṅwe tshithihi, zwo tou fhaṱwa kokotolo, huno 
avho vhavhili vha vha vhathihi. U swika tshivhidzo tshi tshi 
vha izwo, vhone a si vhathihi. Mvumbo ya Ene, Ipfi, ḽa tshino 
tshikhathi, i fanela u vhumbiwa. Tshi fanela u vhumbiwa 
vhunga zwine A vha zwone.
186 Zwino, u valani, ndi ṱoḓou amba tsho itisaho uri ndi ambe 
izwi zwithu, huno ndi ḓo—ndi ḓo vala. Vhuṅwe vhusiku, i tshi 
ṱoḓou rwa awara ya vhuraru nga matsheloni, nda karuswa.
187 Ndi dzhia muṅwe na muṅwe-vho wa vhoinwi u fhindula iḽi. 
Naa ndo no vhuya nda ni vhudza tshiṅwe tshithu nga Dzina ḽa 
Murena nga nnḓa ha tshe tsha vha tshi tshone? Tsho vha tshone 
tshifhinga tshoṱhe. [Tshivhidzo tshi ri, “Amene.”—Mudz.] 
Ngauralo nthuseni, Mudzimu u a zwi ḓivha uri ndi ngoho. A hu 
na muṅwe, a hu na fhethu shangoni, kha zwithu zwa zwigidi 
zwo ambiwaho, he A vhuya a balelwa u phetha ipfi ḽithihi 
ḽazwo. Tshifhinga tshoṱhe zwo khunyelela lwo fhelelaho.
188 Na musi ndo vha ndi ngei Phoenix, ḽiṅwe ḓuvha, kana 
hu tshi ṱoḓou fhela ṅwaha wo fhiraho, huno nda ni vhudza 
nga ha uyo Mulaedza nga ha—nga ha Naa Ndi Tshifhinga-ḓe, 
Vhaṋe Vhanga? Huno ndo ni vhudza, “Vharuṅwa vha sumbe 
vha ḓo ṱangana ngei nnḓa,” huno hu ḓo vha u pfuṋululwa 

ha aya Mapfundo, na mini. Huno henefho ma—magazini wa 
Life wa hwala ḽianetshelwa ḽazwo, iyi Khavhu khulwane i no 
khou gonya muyani, maela dza furaru u ya nṱha, maela dza 
fumbilisumbe u buḓekanya. Vho ri vho kundelwa u pfesesa uri 
ho vha hu mini; na zwino a vha ḓivhi. Huno vhanna vho dzula 
henehafha ngomu tshifhaṱoni itshi madekwana a ṋamusi, vho 
vha vho ima henehangei na nṋe musi zwi tshi bvelela, zwo tou 
kokotolo zwe A amba. O mmbudza zwithu zwe zwa vha zwi 
tshi khou ḓo khunyelela, huno zwa bvelela zwo tou kokotolo. 
Nḓila ye ḽiṅwe na ḽiṅwe ḽa ayo Mapfundo ḽa pfuṋululwa, huno 
a amba zwiphiri zwo dzumbiwaho kha izwo zwikhathi zwa 
vhashandululi na vhaṅwe-vho, zwo tou fhelela.
189 Nḓila ye, nda vha ndo ima nṱha ha muvhundu, vhanna, 
vhararu kana vhuṋa havho vho ima henehafha vha re hone 
zwino, ee, u fhira hezwo. Ndi tshi gonya muvhundu, Muya 
Mukhethwa wa ri, “Doba iḽo tombo.” Ro vha ri tshi khou 
zwima. A ri, “Ḽi posele nṱha muyani, huno u ri, ‘U RALO 
MURENA.’” Nda ralo. Fhasi u bva henefho ha ḓa fanele 
ṱhukhu ya muya. Nda ri, “Hu sa athu fhela awara dza 
fumbiliiṋa, ni ḓo vhona tshanḓa tsha Mudzimu.” Vhanna vho 
dzula henehafha vha re hone zwino.
190 Ḓuvha ḽi tevhelaho, i tshi ṱoḓou rwa awara ya fumi nṱha ha 
tshithoma, ndo ima henefhaḽa, nda ri, “Ḓilugiseni. Dzhenani 
fhasi ha moḓoro henefho,” mudzia-tshenzhemo. Nda ri, 
“Tshiṅwe tshithu tshi khou ṱoḓou bvelela.” Ho vha hu lutombo 
lu si na makole, henengei nṱha govhani ḽihulu. Fhasi ha ḓa 
Mulilo u monaho u tshi bva Ṱaḓulu, U tshi zhamba nga hune 
wa kona, wa rwa mbondo nga u ralo. Ndo—ndo vha ndo ima 
henefho fhasi Hawo. Nda bvula muṅadzi wanga, nda fara 
ṱhoho yanga. Wa ḓa hune ha ṱoḓou vha fithi tharu kana nṋa 
nga nṱha hanga, huno wa tshea musele thwii u mona na ulwo 
luvhondo nga u ralo, huno wa thuthubisa. Huno wa humela 
murahu nṱha muyani, huno wa mona hafhu, nahone wa tsela 
fhasi, kararu, wa vhuya wa tshea ṱhodzi dza zwiṱaka zwa 
ḽingaṋawa, lwa dzharaṱa dza maḓana mavhili. Ni a pfa avho 
vhathu vha tshi ri, “Amene”? Vho vha vhe henengei musi zwi 
tshi bvelela, ni a vhona, huno wa ita mithuthubo miraru.
191 Musi vha tshi bva nga fhasi ha mimoḓoro na tshiṅwe na 
tshiṅwe, vha vhuya, ha pfi, “Uyo u ḓo ni rwa, hu nga si vhe na 
fhethu hu re na girisi.”
192 Nda ri, “Ho vha—Ho vha hu Ene. O vha a tshi khou amba 
na nṋe.” Mudzimu u amba nga tshiḓumbumukwe. Ni a vhona? 
Huno ho vha hu na yeneyo Khavhu ya Mulilo nthihi ine na i 
vhona kha tshifanyiso, yo ima hafhaḽa.
 Huno musi I tshi gonya, vha ri, “Naa ndi mini?”
 Nda ri, “Khaṱhulo i khou rwa Khunzikhunzi ya 
Vhukovhela.”

193 Ḓuvha ḽa vhuvhili u bva henefho, Alaska ha ṱoḓou 
mbwandamela. Ni a vhona? Wo rwa luthihi, henefho, 
muthuthubo wa u thoma.
194 Hune, na tea u ita tshiṅwe tshithu, u zwi fanyisa. Vhunga 
munna a tshi shela muṋo khalini, huno a i posela maḓini, huno 
a ri, “U RALO MURENA, kha hu vhe na maḓi a ḓifhaho.” 
Huno muṅwe, Yesu a ka maḓi huno a a shela ngomu ha jege, 
huno—huno a ita waini ngao.
195 Inwi ni tea u vha na tshiṅwe tshithu, u fanyisa. Izwo ndi 
zwe uyo wa vha u zwone, we wa gonya muyani huno wa tsela 
fhasi. Uyo wo thoma itsho tshiḓumbumukwe tshiṱuku. Hu sa 
athu fhela awara dza fumbiliiṋa, Wa vha wo no dzinginyisa iyo 
thavha u swika u tshi tshea muduthwa u mona nayo.
196 Vhaf. Vho-Blair vho dzula hafha, ndo vha sedza zwino, 
vho vha vhe ngei nṱha huno vha doba zwiṅwe zwipiḓa zwayo, 
na zwiṅwe-vho. Ngoyu Terry Sothmann, vhone, huno vho ima 
hafha, na Billy Paul. Huno vhakomana, vhaṅwe vha vhanzhi 
vha avha vhaṅwe vho dzulaho ngomu hafha, vhe vha vha vhe 
henengei u zwi vhona zwi tshi bvelela musi U tshi i kherukanya.
197 Iyo a si nganetshelo. Iyo ndi ngoho. Izwo ho vha hu si 
murahu maḓuvhani a Bivhili. Izwo ndi zwino. Ni a vhona? 
[Tshivhidzo tshi ri, “Amene.”—Mudz.] Uyo Mudzimu onoyo 
muthihi we tshifhinga tshoṱhe a ntsumbedza izwi zwithu, huno 
zwo khunyelela, kokotolo nga u tou ralo. Na kathihi a zwi athu 
kundelwa nga tshiṅwe tshifhinga. Zwino ndi khou zuwa Ene.
198 Vhege dzi si gathi dzo fhiraho, ndo vha ndi kha bono. 
Huno ndo vha ndo ima nṱha ha fhe—fhethu hu re nṱha, huno 
ndo vha ndi tshi khou yo vhona mbono i sa athu bvelela ya 
Tshivhidzo. Huno nda dzhiela nzhele, ndi tshi bva kha 
yanga…Ndo vha ndo ima lwo engedzeaho nga iyi nḓila, ndo 
lavhelesa Vhukovhela. Huno ndi tshi ḓa nga nḓila iyi ho vha hu 
na tshivhalonyana tshavhuḓi tsha vhasadzi, rokho i takadzaho 
vhukuma, mavhudzi malapfu o lugiswa lu takadzaho nga 
murahu, zwanḓa, na zwikete zwi fhasi nga nḓila yo kunaho. 
Huno vhoṱhe vho vha vhe kha nzulele ya u matsha, vhunga, 
“Iyani phanḓa, maswole a Tshikriste, ni tshi matsha vhunga 
u ya nndwani, ni na tshifhambano tsha Yesu tsho ranga 
phanḓa.” Huno musi vha tshi fhira, nda ima, huno ho vha hu 
na Tshiṅwe tshithu henefho, muṅwe Muya, u Mudzimu, huno 
ha pfi, “Ngoyo Muselwa.” Huno nda sedza, huno mbilu yanga 
yo vha yo takala. Huno A mona nga iyi nḓila, huno a fhira 
henefho nga murahu hanga.
199 Nga murahu ha tshifhinganyana, musi a tshi vhuya nga 
iyi nḓila, Wa ri, “Zwino tshivhidzo tsha musalauno hu ḓo ḓa 
mbono yatsho i sa athu bvelela.” Huno hafha hu ḓa tshivhidzo 
tsha Asia. Na kathihi a thi athu vhona tshivhalonyana tsha 
tshika tsho raloho.

200 Hafha hu ḓa zwiṅwe zwivhidzo, zwa dziṅwe tshakha dzo 
fhambanaho. Zwo vhonala zwi sa takadzi.
201 Huno ndi—ndi amba izwi ngauri ndi kombetshedzea u amba 
ngoho, phanḓa ha Mudzimu. Huno musi A tshi ri, “Hafha hu 
ḓa tshivhidzo tsha Amerika zwino, uri mbono yatsho i sa athu 
bvelela i vhonwe.” Arali ndo no vhuya nda vhona tshivhalonyana 
tsha vhodiabolo, tsho vha tshi tshenetsho. Avho vhasadzi vho 
vha vho bvulwa vhe fhedzi, vhe na tshithu tshi vhonalaho tshi 
tshitseṱha tsha kale, vhunga muvhala wa mukumba wa nḓou. 
Huno vho vha vho tshi fara nga phanḓa havho, hu si na tshipiḓa 
tsha nga nṱha khaho na luthihi. Huno vho vha vha tshi khou ita 
ulu lushaka lwa zwithu, lune, idzi—idzi dantsi dzine avha vhana 
vha ita ngeno nnḓa, iyo thwisiti na zwithu, na ulwo lushaka lwa 
muzika lu tshi khou bvela phanḓa. Huno musi ndo no vhona 
Mufumakadzana U.S.A. a tshi ḓa, nda ṱoḓou ṋoka.
202 Zwino, iyi ndi U RALO MURENA. Arali ni tshi ntenda u 
vha mulanda Wawe, inwi ni ntende zwino. Ndo vha ndi si nga 
ambi izwo hu si na tshithu tshine nda itela tshone shangoni. 
A hu na tshelede yo eḓanaho shangoni ḽoṱhe u nnyita uri ndi 
ambe izwo arali zwo vha zwi si ngoho.
203 Huno musi a tshi fhira, uyo o vha e tshithu tshi vhonalaho 
tshi tsha tshika nga maanḓesa tshe nda vhuya nda tshi vhona. 
Nda elekanya, “Mudzimu, vhareri vho ḓidina na riṋe vharathu 
ro shuma u U wanela Muselwa, huno izwo ndi zwa khwinesa 
zwe ra kona u zwi ita.” O vha a tshi khou thwisita, o fara itshi 
nga phanḓa hawe, vhunga tshiṅwe tsha izwi zwikete zwa hatsi 
zwilapfu zwa tshithu, o tshi fara nga phanḓa ha zwipiḓa zwawe, 
tshipiḓa tshawe tsha fhasi, nga nḓila iyi, a tshi khou tshina na 
u thwisita vhunga avha vhana zwine vha ita hafha kha…kha 
idzi shou dzo vhilinganaho dzine vha vha nadzo, vha tshi khou 
thwisita. Uyo o vha e Mufumakadzana Vhukriste wa Amerika.
204 Ngauralo nthuseni, nga thuso ya Mudzimu, izwo ndi zwine 
tsha vhonala tshi zwone tshifhaṱuwoni Tshawe. Ndo—ndo 
tou…Ndi thoma…Ndo vha ndi tshi ḓo vha ndo ṋoka. Nda 
elekanya, “U lingedza hoṱhe, na u rera, na u kwengweledza?” 
Muṅwe na muṅwe wavho e na mavhudzi o fhungudzelwaho, 
nahone vho vha vha tshi khou thwisita na u bvela phanḓa, vho 
fara itshi nga phanḓa. Vha ḓa u mona hoṱhe, he nda vha ndo 
ima henefho na uyu Muthu wa nṱha ha mupo. Ndo kundelwa 
u Mu vhona. Ndo vha ndi tshi Mu pfa a tshi amba na nṋe; e 
henefho u mona na nṋe. Fhedzi musi vha tshi rembuluwa nga 
iyi nḓila, vha fara itshi. Huno vha tshi khou tou thwisita na 
u sea nahone vha tshi khou ya phanḓa, vha tshi khou bvela 
phanḓa nga u ralo, vho fara itshi nga phanḓa havho.
205 Zwino, nṋe ndo ima Vhuhoneni Hawe henefho, na mulanda 
Wawe. “Huno kha zwoṱhe zwe nda lingedza, izwo zwo vha 
zwa khwinesa zwe nda kona u ita?” Nda elekanya, “Mudzimu, 

naa zwo mpfarisani? Naa zwo farisani? U lila hoṱhe, na u 
luvheledza, na u kwengweledza, na zwiga zwihulwane na 
zwimangadzo na maḓembe e Wa sumbedza. Huno nga nḓila 
ye nda ima henefho, huno nda ya hayani huno nda lila nga 
murahu ha u vha rerela na zwithu, huno zwo mpfarisani? Huno 
zwenezwo ndi tea u ṋekedza tshiṅwe tshithu tshi no nga hetsho 
u itela Iwe, u itela Muselwa?”
206 Huno musi ndo ima henefho, ndo sedza, a fhira henefho. 
Huno ni nga humbulela tshipiḓa tshawe tsha nga murahu, tshi 
si na tshithu tshe tsha ambara, o fara itshi nga phanḓa hawe 
musi a tshi khou fhira a tshi khou tshina, nga u ralo, kha iyi 
thwisiti, a tshi posela miraḓo yawe nnḓa nga u ralo. Huno, ene, 
oo, zwo vha zwo vhilingana, nga nḓila ye a vha a tshi khou 
bvela phanḓa, muvhili wawe u tshi khou dzinginyea u mona 
hoṱhe nga u ralo. Zwino ndi…
207 Inwi ni ri, “Naa zwi ambani, Mukomana Branham?” A thi 
ḓivhi. Nṋe ndi khou tou ni vhudza zwe nda vhona. 
208 Huno musi a tshi fhira henefho nga u ralo, nda mu sedza. 
Oo, nda tou wana u ṋoka ha vhukuma. Nda tou rembuluwa. 
Nda elekanya, “Mudzimu, nṋe ndo haṱulwa. A hu—a hu na 
ṱhoḓea ya uri nṋe ndi lingedze tshiṅwe-vho zwino. Ndi tou 
ḓilitshela zwanga.”
209 Vho-Mme Carl Williams, arali vho dzula hafha, huno uyo 
muloro we vha mmbudza nga hawo, tshifhinganyana tsho 
fhiraho, we vha vha nawo uvho vhuṅwe vhusiku, we wa vha 
u tshi khou vha dina, ngoyo. Tshiḓiraivelo tshi khou dzhiwa 
tshanḓani tshanga.
210 Zwenezwo, nda tou elekanya, “Ndi—ndi tou zwi hangwa.” 
Ndo vha ndo ṱuwa.
211 Zwenezwo, nga khathihi fhedzi, nda U pfa u tshi ḓa 
hafhu. Huno ndi tshi ḓa nṱha siani iḽi hu ḓa Muselwa onoyo 
muthihi we a ya u mona hoṱhe nga iyi nḓila. Hafha hu ḓa avho 
vhafumakadzi vhaṱuku hafhu, huno muṅwe na muṅwe wavho 
o vha o ambara zwiambaro zwa lushaka lwa hune a bva hone, 
vhunga Switzerland, Dzheremane, na maṅwe-vho, muṅwe na 
muṅwe o ambara ulwo lushaka lwa zwiambaro, vhoṱhe vhe 
na mavhudzi malapfu, u tou fana kokotolo na uyo muṅwe 
mathomoni. Huno hafha vho vha vha tshi khou ḓa, vha tshi 
khou tshimbila. “Iyani phanḓa, maswole a Tshikriste, ni tshi 
matsha sa vha no ya nndwani.” Huno musi vhoṱhe vha tshi 
fhira henefho nga mbono i sa athu bvelela he ra vha ro ima, 
vhoṱhe nga khathihi fhedzi, iṱo ḽiṅwe na ḽiṅwe ḽa ya kha iyo 
nḓila. Huno zwenezwo vha humela murahu, huno vha bvela 
phanḓa na u tshimbila, vha tshi khou matsha.
212 Huno musi vha tshi tou thoma u dzhena ngomu lutomboni, 
uyu muṅwe a ya lumemeni lwa muvhundu huno a tsela fhasi, 
nga iyo nḓila.

213 Avha vha thoma u matsha henefho ngomu lutomboni. Huno 
musi vha tshi khou matsha, nda dzhiela nzhele vhasidzana 
vhavhili vhaṱuku ngei murahu, vha tshi vhonala vhunga vha nga 
ḓi vha vhe vha muṅwe musidzana asili, vhunga Sweden kana 
Switzerland, kana huṅwe fhethu. Vha thoma u sedza u mona 
hoṱhe, huno vha wana…Nda ri, “Ni songo ita hezwo! Ni songo 
bva kha iḽo ḽiga!” Huno musi ndi tshi khou zhamba nga u ralo, 
nda ḓa kha, bononi, ndo ima henefho na tshanḓa tshanga tshi 
nnḓa nga nḓila iyo. Nda elekanya, “Zwo luga…”
214 Itsho ndi tshone tsho itisaho uri ndi ambe zwe nda ralo, 
madekwana a ṋamusi. Ndi ṱoḓou ni vhudzisa mbudziso. Naa 
tshifhinga tsho no ṱuwesa u fhira zwine ra elekanya? Naa A 
nga vha o no ḓi vhidzwa na u nangiwa, o shatelwa? A hu tsha 
ḓo vha na muṅwe wa nyengedzedzwa, ni a ḓivha. Naa zwi nga 
konadzea? Oo, iina. Oo, iina.
215 Elelwani zwe nda amba, ḽiṅwe ḓuvha kha vhuragane. Kha 
muvula wa u zwalisa tshiduna na tshisadzi, hu na zwitshili 
zwa milioni zwi no bvelela, makumba a milioni a a bvelela. 
Fhedzi hu na ḽithihi fhedzi ḽao ḽi no tshila, huno, naho zwo ralo, 
one ḽiṅwe na ḽiṅwe ḽao a tou fana: ḽithihi kha a milioni. Ḽiṅwe 
na ḽiṅwe ḽao, gumba ḽeneḽo ḽithihi na lushaka lwonolwo luthihi 
lwa kutshili. Ḽithihi ḽao ḽi a tshila. Maṅwe oṱhe a a fa.
216 A hu na ane a nga amba uri ndi ḽifhio ḽine ḽa vha gumba 
ḽo vhibvaho, huno, oo, mini-ha nga hazwo. Mudzimu u tea 
u dzhia tsheo ya hezwo, uri kana u khou yo vha mutukana 
kana musidzana, wa mavhudzi matshena kana wa mavhudzi 
a muronzhe, kana tshiṅwe na tshiṅwe tshi no khou yo vha 
tshone. Mudzimu u dzhia tsheo ya hezwo. A si kwa u thoma 
kune kwa ṱangana, fhedzi kwa u thoma kwe Mudzimu a 
ku dzhiela tsheo. Khamusi kuṅwe ku ḓa nṱha hafha, huno 
kuṅwe…Arali no no vhuya na dzhiela nzhele, kha tshupu ya 
mulingo, u zwi vhona zwi fhethu huthihi. Ndo no zwi sedza. 
Mudzimu u tea u dzhia tsheo ya hezwo. Kuthihi, kuṅwe na 
kuṅwe kwazwo, zwi tou fana, fhedzi nga khetho. Mbebo ya 
mvelo i nga khetho. Mudzimu u dzhia kuthihi kha zwa milioni.
217 Musi Israele i tshi ṱuwa Egipita, vhe nḓilani yavho ya u ya 
shangoni ḽo fulufhedziswaho, vho vha vhe vhathu vha ṱoḓaho u 
swika milioni mbili. Muṅwe na muṅwe wavho o vha e fhasi ha 
ngwana ya tshiṱhavhelo yeneyo nthihi, kana vho vha vha tshi 
ḓo vha vha songo tshila. Muṅwe na muṅwe wavho o thetshelesa 
Mushe, muporofita. Muṅwe na muṅwe wavho o lovhedzelwa 
khae, kha Lwanzhe Lutswuku. Muṅwe na muṅwe wavho o 
dantsa, vhasadzi vhe na Miriamu, nṱha na fhasi nga thungo 
ha (musi) vhugabelo, musi Mudzimu a tshi tshinyadza swina. 
Muṅwe na muṅwe wavho o ima na Mushe, huno a mu pfa a 
tshi imba Muyani. Vhone, muṅwe na muṅwe, vho ḽa mana a 
bvaho sogani, o waho a tshi bva Ṱaḓulu. Mana maswa, vhusiku 

vhuṅwe na vhuṅwe, ane a vha tshifanyiso tsha Mulaedza, 
muṅwe na muṅwe wavho o a ḽa. Fhedzi, kha vha milioni mbili, 
ndi vhangana vho swikaho? Vhavhili. Muthihi kha vha milioni.
218 Hu na Vhakriste vha no ṱoḓou swika milioni dza maḓana 
maṱanu shangoni madekwana a ṋamusi, ndi tshi vhala vha 
Kaṱoḽika na vhoṱhe. Vha no sokou vhidzwa vhatendi shangoni 
vha milioni dza maḓana maṱanu. Arali U Takulelwa Ṱaḓulu ha 
ḓa madekwana a ṋamusi, izwo zwi ḓo amba…arali ho vha hu 
tshi vhalwa muthihi kha vha milioni. A thi khou ri zwo ralo. 
Fhedzi arali zwo vha zwo ralo, vhathu vha maḓana maṱanu, 
kha awara dza fumbiliiṋa dzi tevhelaho, vho vha vha si nga ḓo 
wanala. No vha ni si nga vhuyi na pfa nga hazwo na kathihi. 
Hu ḓo vha na vhenevho vhanzhi vha sa wanali, naho zwo ralo, 
vha sa ḓivhei uri vha ngafhi.
219 Zwenezwo zwi nga, bvelela kha riṋe, khonani, vhunga 
zwo ita musi Yohane Mulovhedzi o ḓa. Na vhafunziwa vho ri, 
“Ndi ngani Maṅwalo o ri, ndi ngani vha—vhaapostola kana 
vhaporofita vha tshi amba, ndi ngani i tshi amba zwauri Eḽiasi 
u fanela u ḓa u thoma huno a vhuyedzedza zwithu zwoṱhe?”
220 A ri, “Ndi ri kha inwi Eḽiasi o no ḓi ḓa, huno a no ngo 
zwi ḓivha.”
221 Nga ḽiṅwe ḽa aya maḓuvha ri nga ḓi siiwa ro dzula 
henefha, “Mini-ha nga ha U Takulelwa Nṱha vhuṱungu vhu sa 
athu dzhena?”
 “Ho no ḓi ḓa huno a no ngo zwi ḓivha.”
222 Muvhili woṱhe, wo shatelwa ngomu, u tshi tou U vhulunga 
kha ḽiga. A thi khou ri zwi nga iyo nḓila. Ndi a fhulufhela uri a 
zwi nga iyo nḓila. Fhedzi, khonani, musi u tshi tendela…
223 Arali ri na u pfa mbiluni dzashu, madekwana a ṋamusi, uri 
ri tea u onyolosa matshilo ashu, na zwithu zwe ra ita, i ri ni ndi ni 
eletshedze, sa mukomana a re mushumeli. Nṋe ndi khou yo amba 
izwi lwa u thoma lwanga, kha phuluphithi. Ndo ṱharamudzela 
phanḓa madekwana a ṋamusi, kha Heḽi, u fhira zwe nda ita 
kha tshiṅwe tshithu-vho, tshifhinga tshiṅwe na tshiṅwe, naho 
zwo ralo, phanḓa ha vhathu, ngauri ndo vha na mbofholowo 
khulwane kha iyi miṱangano. Arali ni tshi ntenda uri ndi 
muporofita wa Mudzimu, inwi thetshelesani zwe nda ni vhudza 
zwone. Arali hu na mubvumo muṱuku muthihi wa vhuḓipfi 
mbiluni yaṋu, inwi iyani kha Mudzimu zwa zwino. Inwi zwi iteni.
224 Imani lwa tshifhinganyana fhedzi, vhanna. Sedzani ndaela 
dzaṋu—dzaṋu dzine na dzi shumela. Sedzani zwivhidzoni 
zwaṋu. Naa zwi tou vha kokotolo na Ipfi ḽa Mudzimu? Naa ni 
na ndalukanyo iṅwe na iṅwe? Ni ri, “Ndi munna wavhuḓi.” Na 
Nikodemo o vha o ralo, huno na vhaṅwe vhoṱhe vho vha vho 
ralo. Vhone—vhone vho vha vhe vhavhuḓi. Ni a vhona? Izwo a 
zwi na mushumo Naḽo.

225 Huno, vhasadzi, ndi ṱoḓa ni tshi sedza tshivhonini, huno na 
sedza zwine Mudzimu a ṱoḓa musadzi a tshi ita. Huno vhonani 
tshivhonini tsha Mudzimu, hu si tshivhonini tsha tshivhidzo 
tshaṋu zwino, tshivhonini tsha Mudzimu; huno ni vhone arali 
ni tshi nga vha na ndalukanyo, vhutshiloni haṋu, Muselwa wa 
muya wa Yesu Kristo.
226 Vhashumeli, elekanyani zwenezwo zwi fanaho. Naa ni a 
tumula dzikhona hafha, u tshidza vhuḓipfi ha muṅwe muthu 
nga hangei? Naa no vha ni tshi ḓo ita itshi arali ho vha hu si…
huno vha ḓo ni bvisa tshivhidzoni? Arali ni tshi khou ḓipfa nga 
iyo nḓila, mukomana wanga a funwaho, i ri ni ndi ni tsivhudze, 
nga Dzina ḽa Yesu Kristo, shavhani itsho zwa zwino.
227 Huno, mufumakadzi, arali ni sa koni u swikelela 
ndalukanyo dza Mukriste, hu si sa Mukriste zwawe; fhedzi 
mbiluni yaṋu, huno vhutshilo haṋu vhu na paṱeroni i re 
kokotolo vhunga ṱhanziela ya mbingano ya Mudzimu hafha i 
tshi amba uri zwi tea u ralo.
228 Huno, muraḓo wa tshivhidzo, arali tshivhidzo tshaṋu tshi 
songo ralo, tshi si nga swikeleli ndalukanyo dza Mudzimu dza 
Ipfi Ḽawe, ibvani khatsho huno ni dzhene kha Kristo.
229 Iyo ndi tsivhudzo yo khetheaho. A ri ḓivhi uri 
tshifhinga-ḓe, huno inwi a ni ḓivhi uri tshifhinga-ḓe, tsha uri 
uyu muḓi ḽiṅwe ḓuvha u khou yo vha fhasi ha iḽi ḓanzhe.
230 “Oo, Kapernaume,” o amba Yesu, “iwe wo ḓihulisaho wa 
dzhena ṱaḓulu, u ḓo tsitselwa fhasi ngomu vhudzulavhafu. 
Ngauri, arali mishumo ya maanḓa yo vha yo itwa Sodoma na 
Gomora, yo vha i tshi ḓo vha i tshee yo ima u swika kha ḽino 
ḓuvha.” Huno Sodoma, Gomora i fhasi ha Lwanzhe lwo Faho. 
Huno Kapernaume ḽi fhasi lwanzheni.
231 Iwe muḓi, u no ḓifhima u vha muḓi wa Vharuṅwa, wo 
ḓihulisaho wa dzhena ṱaḓulu, huno wa rumela zwithu zwoṱhe 
zwa mashika, zwa tshika zwa dzifesheni na zwithu, u swika 
na mashango asili a tshi ḓa fhano u doba tshika yashu huno a 
i rumela kule, kha zwivhidzo zwaṋu zwavhuḓi na zwiuludza, 
na zwiṅwe-vho, nḓila ine na ita. Elelwa, ḽiṅwe ḓuvha u ḓo vha 
u fhasi lwanzheni, mazhana au mahulwane a fhasi hau zwa 
zwino. Mbiti dza Mudzimu dzi khou boḓa henefho nga fhasi 
hau. Naa U ḓo fara iyi thulwi ya muṱavha yo nembelelaho nnḓa 
hangeyo u swika lini? Ngeno, ḽiḽa ḓanzhe nnḓa hangei, maela 
u tsa fhasi, ḽi tshi ḓo suvhela ngomu henefho, thwii murahu u 
ya kha Lwanzhe lwa Salton. Zwi ḓo ṋaṋa u fhira ḓuvha ḽa u 
fhedzisela ḽa Pompeii. Shandukani, Los Angeles.
232 Shandukani, vhaṅwe noṱhe, huno ni rembulutshele kha 
Mudzimu. Awara ya mbiti Dzawe i kha ḽifhasi. Shavhani hu 
tshi kha ḓi vha na tshifhinga tsha u shavha, huno ni dzhene 
kha Kristo.
 Kha ri rabele.

233 Mudzimu a Funwaho, musi, muyani wanga, hu tshi khou 
dzinginyea, mbilu yanga i khou rothisa miṱodzi ya tsivhudzo. 
Zwi tendele, Oo Mudzimu, uri vhanna na vhasadzi vha sa ḓo 
elekanya nga ha zwe nda amba sa muswaswo, huno vhathu 
vha tshivhidzo vha si elekanye nga hazwo sa tshiṅwe tshithu 
tshe tsha vha tshi luvhengelambiluni kana tshi tshi lwa navho. 
Ngavhe vha tshi vhona, Murena, zwi nga lufuno.
234 Iwe u a nṱanzilela, Mudzimu Ramaanḓaoṱhe, uri 
nṱha-na-fhasi ha iyi khunzikhunzi ndo ya, ṅwaha na ṅwaha, 
ndi tshi khou anḓadza Ipfi Ḽau. Nṱanzilele, Oo Mudzimu, arali 
zwi tshi ḓo bvelela madekwana a ṋamusi, ndo amba Ngoho. 
Iwe u a zwi ḓivha uri iḽi bono ḽa Muselwa ndi Ngoho. Ndo 
dzhia Dzina Ḽau ngaḽo, Murena, huno nda ri ho vha hu U 
RALO MURENA. Huno ndi a zwi pfa uri ndi na luvalo, 
Murena, lwa zwine nda khou ita.
235 Ngauralo ndi a U rabela, Murena, Dzinani ḽa Yesu, i ri 
vhathu vha ḓidzinginyise, madekwana a ṋamusi, huno vha 
shavhe vhuhali vhu no khou ḓa, ngauri Ikhabodo ḽo ṅwaliwa 
kha mahothi na kha tshakha. Luswayo lutswu lwa tsheke lwo 
dzi buḓekanya. Muya wa Mudzimu u a ṱungufhadzwa wa dzi 
ṱutshela, huno dzo vhewa zwikaloni huno dza wanala dzi sa 
lemeli. Munyanya wa Khosi Nebukadanetsara wo dovholola 
hafhu, u na zwigwada zwo kambiwaho na vhasadzi vha songo 
ambaraho vha ṱhaphudza, vha tshi ḓivhidza Vhakriste.
236 Oo Mudzimu wa Ṱaḓulu, ivha na khathutshelo kha shango 
ḽa zwivhi na vhathu vha zwivhi, Murena, sa zwine ra vha 
zwone madekwana a ṋamusi. Mudzimu, ndi khou lingedza u 
ima vhukati huno nda humbela khathutshelo ya Mudzimu, uri 
U ḓo amba ngomu ha iḽi gogo madekwana a ṋamusi huno wa 
ita uri Muselwa Wau a vhe na tshenzhemo, Murena, u matsha 
hu si nga tshiga tsha iṅwe ndaela-vho, fhedzi nga mubvumo 
wa Mafhungo-maḓifha a Murena Yesu Kristo. Zwi tendele, Oo 
Mudzimu. I ri zwi ḓivhee, uvhu vhusiku, zwauri Iwe u Mudzimu, 
huno Ipfi Ḽau ndi Ngoho. Musi, nga u khethea, maṱoni a avha 
vhathu, ri vha ita uri vha vhe na tshenzhemo kha Ipfi Ḽau.
237 Nga Dzina ḽa Yesu Kristo, ndi a vha rabelela, Murena. 
Vho U vhona, hu si na u timatima na luthihi, tshimbila 
u buḓekanya na magogo avho huno u vha vhudze zwi re 
mbiluni dzavho. Huno Iwe u a zwi ḓivha, Murena, zwauri, zwa 
zwino, hu khou bvelelani. Iwe u ḓivha izwo zwi Ngoho, Oo 
Mudzimu. Huno ndi a U rabela, Dzinani ḽa Yesu, i ri Muya 
Mukhethwa u dzhenelele hafhu, Murena, huno u kokodze kha 
avha vhathetshelesi, Murena, avho vho ṅwaliwaho Buguni ya 
Vhutshilo ya Ngwana. Zwi tendele, Oo Mudzimu. Ndi a rabela 
nga mbilu yanga yoṱhe.
238 Avha vhathu, nga lwa mvelo, Murena, vha ḓo nṋea peni ya 
u fhedzisela ye vha vha vhe nayo, u tikedza Mulaedza. Vha ḓo 

ita tshiṅwe na tshiṅwe tshine vha kona. Fhedzi, Oo Mudzimu, 
musi zwi tshi ḓa kha u Ḽi tevhedza, na u dzhena ngomu Haḽo, 
ndi a rabela, Mudzimu, uri uvhu vhu ḓo vha vhusiku vhune 
Wa ḓo vha pfufha huno wa shululela Muya Mukhethwa Wau 
kha iyi khuvhangano. Huno ngavhe hu sa vhi na u tamba kana 
u fhufha-fhufha u mona hoṱhe, fhedzi u tswimila na u lila, 
na yone tshanduko, ho farelelwa kha ṋanga dza aḽiṱari, musi 
ri tshi vhona khaṱhulo dzi tshi khou vhumbuluwa nga fhasi 
hashu, madekwana a ṋamusi. Zwi tendele, Mudzimu. Ndi a 
rabela nga u fulufhedzea u ya nga hune nda ḓivha uri hani, nga 
Dzina ḽa Yesu Kristo.
239 Mukomana wanga, khaladzi, a—a thi ḓivhi zwo engedzeaho 
zwine ndi nga amba, arali ndo wana tshilidzi maṱoni aṋu, nga 
maanḓa a Mudzimu, arali ni tshi ntenda uri ndi muporofita 
Wawe. Ulu ndi lwa u thoma vhathuni lwe nda vhuya nda amba 
hezwo. Fhedzi ndi a pfa tsivhudzo i kanukisaho ya luṅwe 
lushaka. A thi anzeli u ita hezwi. Ni a zwi ḓivha uri a thi ralo. A 
thi ḓifari ngaurali. Ndo kanakana u amba uyo Mulaedza huno 
nda amba izwo zwithu. Ndi gidimela ngei na ngei na tshiṅwe 
na tshiṅwe-vho, u thivhela uri ndi si zwi ite. Fhedzi Ḽo ambiwa, 
huno Ḽi ḓo ima nga Ḓuvha ḽa Khaṱhulo, sa ṱhanzi ya uri ndo 
amba Ngoho. Iyo ndi U RALO MURENA MUDZIMU!…?…
240 Oo, Pentekoste, shavhisa vhutshilo hau. Shavhela ṋangani 
dza aḽiṱari huno u lile, hu sa athu lengeswa, ngauri awara i ḓo 
ḓa musi u tshi ḓo kona u lila huno zwa si u farise. Ngauri Esau 
o ṱoḓa u wana fhethu, ha vhutanzhe hawe, huno a kundelwa u 
hu wana. Ndi a u kumedza, oo, California. Oo, khuvhangano 
ya Vhanna vha Bindu vha Mafhungo-maḓifha O Ḓalaho, vhane 
nda vha funa, vhe nda vha ṱutshela huno nda vha kwambatela, 
nga mbilu yanga yoṱhe, ndi ni kumedza kha Yesu Kristo, 
madekwana a ṋamusi. Shavhelani Khae! Ni songo tendela 
diabolo a tshi ni rothodza kha Iḽi. Dzulani henefho Naḽo u swika 
inwi, muṅwe na muṅwe, o ḓala Muya Mukhethwa, u swika 
hune, izwo zwa ḓo ni ita uri ni ḓe kha iḽi Ipfi, ḽi no ḓo ita vhoinwi 
vhasadzi uri ni onyolowe, ḽine ḽa ḓo ita vhoinwi vhanna uri ni 
onyolowe. Arali ni tshi ri ni na Muya Mukhethwa, huno na si 
tevhedze Ipfi, ndi muṅwe muya kha inwi. Muya wa Mudzimu u 
kha Ipfi Ḽawe, ḽa Mesia, Ipfi ḽo ḓoliswaho. Muselwa u tea u vha 
Mesia muṱuku, Ipfi ḽo ḓoliswaho.
241 Kha ri ime nga milenzhe yashu, nga Dzina ḽa Murena Yesu 
Kristo. Arali na sa pfa ipfi ḽanga hafhu…Fhedzi, Mudzimu a 
tshi funa, ndi khou ya Afurika, nga awara dzi si gathi. Ndi nga 
ḓi si vhuye na kathihi. A thi ḓivhi. Fhedzi ndi a ni vhudza, nga 
mbilu yanga yoṱhe, ndo ni vhudza Ngoho. A tho ngo litsha u ni 
ḓivhadza tshiṅwe na tshiṅwe tshe Mudzimu a mmbudza uri ndi 
tshi ambe. Huno ndo Tshi amba nga Dzina ḽa Murena.
242 Ndi tshifhinganyana tsho khetheaho. A thi ḓivhi uri 
ndi nga zwi bula hani. Ndo lingedza u ṱutshela phuluphithi 

kararu kana kaṋa, huno a thi koni u zwi ita. Iyi ndi awara 
yo khetheaho. Ni songo zwi hangwa na kathihi. Itshi ndi 
tshifhinga tshine, khamusi, Mudzimu a nga ḓi vha a tshi khou 
ita mbidzo Yawe ya u fhedza. A thi ḓivhi. U ḓo ita mbidzo 
Yawe ya u fhedza, nga ḽiṅwe ḓuvha. Lini? A thi ḓivhi. Fhedzi 
ndi khou ni vhudza, u ya nga iḽo bono, hu vhonala hu tshi nga 
uyo Muselwa u tsini na u vuledzwa.
243 Sedzani zwivhidzo zwa maitele zwi tshi dzhena. Musi 
musidzana o eḓelaho a tshi ḓela Mapfura, o kundelwa u A 
wana. Muselwa a dzhena. U Takulelwa Ṱaḓulu ha gonya. 
“Musi vho ya u renga Mapfura, Muhwe a ḓa.”
244 Naa no eḓela? Karuwani, nga u ṱavhanya, huno ni 
dzivhuluwe. Huno kha ri rabele, muṅwe na muṅwe, vhunga ro 
vha ri tshi khou fa kha uyu muniti, nga Dzina ḽa Murena. Kha 
ri, muṅwe na muṅwe, rabele nga nḓila ya inwi muṋe.
245 Mudzimu Ramaanḓaoṱhe, ivha na khathutshelo kha riṋe. 
Murena, ivha na khathutshelo kha nṋe. Ivha na khathutshelo 
kha riṋe roṱhe. Naa zwi farisani, hu sa londwi zwine ra ita, 
arali ri tshi kundelwa kha izwi zwithu? Ndi a ima huno nda 
humbela tshilidzi, Oo Mudzimu, uyu muḓi muhulwane u sa 
athu mbwandamela nga fhasi ha lwanzhe huno khaṱhulo dza 
Mudzimu dza swiela iyi khunzikhunzi. Ndi a rabela, Mudzimu, 
uri U ḓo vhidza Muselwa Wau. Ndi vha kumedzela kha Iwe 
zwino, nga Dzina ḽa Yesu Kristo. Amene. 

